
01 
Għalfejn huwa importanti dan il-qasam? 

01 Il-Faċilità għall-Irkupru u r-Reżiljenza (RRF) hija strument temporanju stabbilit b’rispons 
għall-pandemija tal-COVID-19, li kien jammonta għal EUR 577 biljun fi tmiem Jannar 2026. 
Biex jirċievu appoġġ mill-RRF, l-Istati Membri kellhom jippreżentaw il-pjanijiet għall-irkupru 
u r-reżiljenza (RRPs) tagħhom. Dawn il-pjanijiet jinkludu sett ta’ miżuri, riformi 
u investimenti, u kull wieħed minnhom jiġi assenjat stadju importanti u mira waħda jew 
aktar. Il-perjodu ta’ implimentazzjoni tal-RRF huwa minn Frar 2020 sa Awwissu 2026. 

02 L-RRF hija strument ibbażat fuq “finanzjament mhux marbut mal-kostijiet” (FNLC), li jfisser 
li, minbarra l-prefinanzjament, il-pagamenti kollha mingħand il-Kummissjoni lill-Istati 
Membri huma bbażati fuq l-ilħuq tal-istadji importanti u l-miri rilevanti. Filwaqt li 
l-konformità tal-infiq taħt l-RRF mar-regoli applikabbli kollha tal-UE u dawk nazzjonali 
mhijiex kundizzjoni biex Stat Membru jirċievi pagament, l-Istati Membri, flimkien 
mal-Kummissjoni, jeħtieġ li jaraw li żgur jiġu protetti l-interessi finanzjarji tal-UE u li żgur 
ikun hemm konformità mal-prinċipji tal-ġestjoni finanzjarja tajba fl-implimentazzjoni 
tal-RRF. L-RRF hija implimentata taħt ġestjoni diretta, u l-Kummissjoni hija direttament 
responsabbli mill-passi ewlenin fl-implimentazzjoni tal-faċilità. 

Messaġġi prinċipali 

03 Ir-regoli u l-prinċipji li jirregolaw il-finanzjament mill-UE għandhom l-għan li jaraw li l-fondi 
żgur jintefqu kif xieraq, u li d-deċiżjonijiet jittieħdu b’mod kemm jista’ jkun miftuħ u qrib 
iċ-ċittadini1. B’mod partikolari, biex jiġu protetti l-interessi finanzjarji tal-UE u jissaħħaħ 
l-użu effettiv u effiċjenti tal-fondi tal-UE, huwa meħtieġ li jkun magħruf “fejn, u għal liema 
skop, ikunu qed jintefqu l-fondi mill-Unjoni”2. Fil-fehma tagħna, dan jirrikjedi li jkun 
magħruf mhux biss min jibbenefika mill-finanzjament u fuq xiex eżattament dan qed 
jintefaq, iżda wkoll kemm qed jintefaq. Għalhekk huwa importanti li jkun hemm fis-seħħ 
sistemi li jiggarantixxu: 

o it-traċċabbiltà tal-finanzjament, il-kapaċità li jiġi traċċat il-fluss tal-flus mis-sors tiegħu 
sad-destinazzjoni tiegħu, inklużi l-ġbir u r-reġistrazzjoni ta’ informazzjoni dwar 
il-kostijiet reali. Għall-iskop ta’ dan ir-rapport, “kostijiet reali” tfisser l-ammonti 
mħallsa għall-implimentazzjoni tal-miżuri tal-RRF mill-korpi ta’ implimentazzjoni 
tal-Istati Membri, u mhux trasferimenti bejn il-korpi pubbliċi fis-sistema baġitarja 
nazzjonali; u 

o it-trasparenza fl-użu tal-finanzjament, li tagħmel disponibbli għall-pubbliku fejn 
u għal liema skop jintefqu l-fondi. 

04 Il-kapaċità li jiġi traċċat il-fluss tal-fondi tal-UE ssaħħaħ il-monitoraġġ u, lil dawk li jieħdu 
d-deċiżjonijiet, tipprovdilhom informazzjoni essenzjali dwar l-użu ta’ dawk il-fondi. 
Filwaqt li l-pagamenti taħt l-RRF mhumiex marbuta mal-kostijiet reali u mhumiex suġġetti 
għal kontrolli bbażati fuq il-kostijiet, hija meħtieġa informazzjoni dwar il-kostijiet reali 
għat-traċċar tal-użu tal-fondi u, fil-fehma tagħna, għall-valutazzjoni tal-kosteffiċjenza. 
Fl-aħħar nett, rappurtar trasparenti, li jinkludi informazzjoni dwar il-kostijiet reali, jgħin biex 
jiggarantixxi u jtejjeb it-teħid ta’ deċiżjonijiet u jippromwovi l-akkontabbiltà. Bil-ħsieb li 
tinżamm il-fiduċja taċ-ċittadini, inqisu li jenħtieġ li din l-informazzjoni tkun disponibbli wkoll 
għall-pubbliku. 

05 Il-Figura 1 turi l-fluss tal-finanzjament taħt l-RRF mid-dħul fil-baġit tal-Istat sal-entitajiet li 
jirċievu l-fondi barra mis-settur pubbliku. 

 
1 Il-Kummissjoni Ewropea, Regoli u prinċipji. 

2 Ir-Regolament Finanzjarju, il-Premessa 11. 

https://commission.europa.eu/funding-tenders/rules-and-principles_mt
https://eur-lex.europa.eu/legal-content/MT/TXT/PDF/?uri=CELEX:32018R1046

Figura 1 — Fluss ġenerali tal-finanzjament taħt l-RRF mid-dħul fil-baġit 
tal-Istat sad-destinazzjoni finali tal-fond 

 
Nota: din iċ-ċart ma turix il-fluss tal-fondi permezz ta’ strumenti finanzjarji. 

06 Il-Parlament Ewropew, l-Ombudsman Ewropew u l-Organizzazzjoni għall-Kooperazzjoni 
u l-Iżvilupp Ekonomiċi3 diġà qajmu kwistjonijiet speċifiċi relatati mat-trasparenza 
u l-akkontabbiltà tal-RRF4. F’dan l-isfond, dan l-awditu għandu l-għan li jwieġeb jekk 
il-Kummissjoni u l-Istati Membri stabbilewx arranġamenti adegwati biex jaraw li żgur ikun 
hemm livell xieraq ta’ traċċabbiltà u trasparenza tal-finanzjament taħt l-RRF. Barra minn 
hekk, ir-riżultati tal-awditu hemm mnejn jipprovdu tagħlimiet meħuda biex jinfurmaw 
l-istabbiliment ta’ strumenti ta’ finanzjament simili għall-qafas finanzjarju pluriennali ta’ 
wara l-2027. F’dan il-kuntest ivvalutajna: 

o ir-rekwiżiti legali għat-traċċabbiltà u jekk l-Istati Membri jittraċċawx u jiġbrux data 
rilevanti; 

o jekk il-Kummissjoni u l-Istati Membri jużawx data dwar il-kostijiet reali biex jaġġornaw 
l-istimi tal-kostijiet għall-miżuri, jirriallokaw il-fondi u jivvalutaw kif xieraq l-effiċjenza 
tal-RRF; u 

o jekk jeżistux dispożizzjonijiet legali adegwati dwar it-trasparenza għall-Kummissjoni 
u l-Istati Membri, u jekk fil-prattika tiġix iddivulgata biżżejjed informazzjoni. 

L-eżaminar tagħna jiffoka fuq jekk is-sistemi fis-seħħ jippermettux biżżejjed trasparenza 
u traċċabbiltà tal-fondi, indipendentement mill-mekkaniżmu ta’ pagament stabbilit 
mir-Regolament dwar l-RRF. Ir-Regolament Finanzjarju u t-Trattat dwar il-Funzjonament 
tal-Unjoni Ewropea għandhom rekwiżiti ċari dwar il-ġestjoni finanzjarja tajba, 
it-trasparenza u l-protezzjoni tal-interessi finanzjarji tal-UE. Din hija r-raġuni għaliex 
neżaminaw jekk l-informazzjoni disponibbli hijiex biżżejjed għal valutazzjoni ex post 
tal-effiċjenza u għal skopijiet ta’ traċċabbiltà u trasparenza. 

07 Għal dan l-awditu wettaqna intervisti mal-Kummissjoni, wettaqna żjarat tal-awditjar 
u vidjokonferenzi ma’ 10 Stati Membri, irrieżaminajna l-qafas legali u d-dokumenti ta’ 
gwida, u analizzajna informazzjoni li hija disponibbli għall-pubbliku dwar l-RRF fil-livell 
tal-UE u f’dak nazzjonali. Wettaqna wkoll stħarriġ fl-Istati Membri kollha. Aktar 
informazzjoni ġenerali u dettalji dwar l-ambitu u l-approċċ tal-awditjar jingħataw 
fl-Anness I. 

 
3 Pereżempju, il-briefings “The 100 largest recipients of Recovery and Resilience Facility funds” 

u “Transparency in the implementation of the Recovery and Resilience Facility”. 

4 Pereżempju, id-Dokument ta’ Politika dwar il-Governanza Pubblika tal-Ombudsman Ewropew 
u tal-Organizzazzjoni għall-Kooperazzjoni u l-Iżvilupp Ekonomiċi “Towards Good Practice 
Principles for Government – Transparency in the Use of Recovery Funds” 

https://www.europarl.europa.eu/RegData/etudes/BRIE/2024/762322/EPRS_BRI(2024)762322_EN.pdf
https://www.europarl.europa.eu/RegData/etudes/BRIE/2023/751471/EPRS_BRI(2023)751471_EN.pdf
https://www.oecd.org/en/publications/towards-good-practice-principles-for-government-transparency-in-the-use-of-recovery-funds_0d0f2c90-en.html
https://www.oecd.org/en/publications/towards-good-practice-principles-for-government-transparency-in-the-use-of-recovery-funds_0d0f2c90-en.html

X’sibna u x’nirrakkomandaw 
08 B’mod ġenerali, nikkonkludu li l-fondi tal-RRF huma traċċabbli u trasparenti sa ċertu punt 

fl-Istati Membri inklużi fil-kampjun, u xi Stati Membri jiġbru d-data fuq talba, u oħrajn 
jiġbruha b’mod sistematiku. B’mod partikolari, għad hemm lakuni fir-rigward tal-ġbir 
u l-użu tal-informazzjoni, il-pubblikazzjoni tar-riżultati u l-informazzjoni dwar min fl-aħħar 
mill-aħħar jibbenefika mill-RRF u b’kemm. 

09 B’mod partikolari, sibna li: 

o il-qafas regolatorju jinkludi rekwiżiti speċifiċi għat-traċċabbiltà tal-fondi u l-Istati 
Membri ġeneralment jikkonformaw magħhom. Is-sistemi ta’ informazzjoni 
għall-ġestjoni tal-RRF li jintużaw mill-korpi ta’ koordinazzjoni tal-RRF tal-Istati Membri 
jvarjaw. Xi wħud jiġbru d-data fuq talba u oħrajn jiġbruha b’mod sistematiku. 

o Xi Stati Membri jużaw data dwar il-kostijiet reali biex jaġġornaw l-istimi tal-kostijiet; 
f’xi każijiet, dawn l-istimi aġġornati jintbagħtu lill-Kummissjoni. Iżda ma hemm l-ebda 
approċċ konsistenti, u inqas Stati Membri jużaw data dwar il-kostijiet reali biex 
jirriallokaw il-fondi fil-każ ta’ ffrankar tal-kostijiet. Il-Kummissjoni ma titlobx 
informazzjoni dwar il-kostijiet reali skont il-miżura għall-ġestjoni tal-RRF, anki meta din 
l-informazzjoni tkun disponibbli fil-livell tal-Istati Membri, billi tqis li r-Regolament 
dwar l-RRF ma jipprovdi l-ebda bażi legali biex isir dan. Fil-fehma tagħna, 
ir-Regolament mhuwiex ċar f’dan ir-rigward. 

o Ir-regoli dwar it-trasparenza jkopru b’mod adegwat id-deċiżjonijiet ta’ ġestjoni 
u l-implimentazzjoni tal-pjanijiet, iżda ma jipprevedux divulgazzjoni sħiħa dwar il-fluss 
tal-fondi. Il-Kummissjoni u l-Istati Membri jippubblikaw informazzjoni f’konformità 
mal-leġiżlazzjoni dwar l-RRF, iżda nqisu li din l-informazzjoni mhijiex biżżejjed 
fir-rigward tar-riċevituri finali, il-kostijiet reali u r-riżultati. 

L-Istati Membri inklużi fil-kampjun ġeneralment jikkonformaw mar-rekwiżiti 
regolatorji dwar it-traċċabbiltà, iżda xi wħud biss jiġbru d-data b’mod 
sistematiku fis-sistemi ta’ informazzjoni tagħhom għall-ġestjoni tal-RRF 

10 Il-qafas regolatorju tal-RRF jispeċifika b’mod ċar ir-rekwiżiti ta’ traċċabbiltà biex żgur ikun 
hemm akkontabbiltà tal-fondi tal-UE fil-livell tal-Istati Membri. Minkejja li l-Istati Membri 
jistgħu jagħżlu kif jiżborżaw il-fondi lir-riċevituri finali5, sibna li l-Istati Membri inklużi 
fil-kampjun b’mod ġenerali ma introduċewx simplifikazzjoni billi użaw finanzjament mhux 
marbut mal-kostijiet jew għażliet ta’ kostijiet issimplifikati, iżda minflok implimentaw l-RRPs 
tagħhom abbażi tar-rimborż tal-kostijiet realment imġarrba. L-Istati Membri jeħtiġilhom 
jiġbru u jipprovdu aċċess għad-data dwar ir-riċevituri finali, il-kuntratturi 
u s-sottokuntratturi, is-sidien benefiċjarji, u l-ammonti mħallsa taħt l-RRF. Dawn ir-rekwiżiti 
jibnu fuq il-prinċipji tar-Regolament Finanzjarju, li jagħti mandat għal rendikonti tal-entrati 
adegwati, li jipprovdu l-bażi ġuridika biex l-informazzjoni dwar l-użu tal-fondi tal-RRF żgur 
tkun disponibbli għal skopijiet ta’ awditjar u kontroll. Ninnutaw li r-Regolament Finanzjarju 
l-ġdid introduċa rekwiżiti ġodda ta’ traċċabbiltà taħt il-modi kollha ta’ ġestjoni, iżda dan 
kien wara t-tnedija tal-RRF u għalhekk ma kienx applikabbli għaliha. Dawn jinkludu 
dispożizzjoni ġdida għall-informazzjoni li għandha tiġi pprovduta lill-Kummissjoni 
fl-implimentazzjoni tal-baġit tal-UE; madankollu, dan ma jkoprix il-kategoriji kollha ta’ data. 
Barra minn hekk, meta l-Istati Membri jirċievu u jimplimentaw il-baġit, din id-dispożizzjoni 
l-ġdida dwar it-traċċabbiltà tapplika biss meta tkun meħtieġa minn regoli speċifiċi 
għas-settur; inkella, tkun volontarja. Ir-Regolament Finanzjarju l-ġdid jintroduċi wkoll 
rekwiżiti ġodda ta’ trasparenza għal strumenti futuri ta’ ġestjoni kondiviża, li jkopru 
l-identità tar-riċevituri, tal-kuntratturi, tas-sottokuntratturi u tal-benefiċjarji, u l-ammonti 
impenjati relatati. Ara l-paragrafi 22 sa 25. 

11 Is-sistemi ta’ informazzjoni maniġerjali tal-RRF tal-Istati Membri jvarjaw: fil-kampjun 
tagħna, tmienja jiġbru data dwar l-użu tal-fondi tal-RRF b’mod sistematiku (l-Awstrija, 
il-Bulgarija, l-Estonja, il-Latvja, Malta, u r-Rumanija bis-sħiħ, u n-Netherlands u Spanja 
mingħajr il-kostijiet reali), filwaqt li tnejn oħra jiddependu biss fuq l-irkupru fuq talba 
(Franza u l-Ġermanja). Il-ġbir sistematiku ta’ data ta’ dan it-tip jippermetti traċċabbiltà 
komprensiva u f’waqtha tal-fondi tal-UE u, meta mqabbel mad-dipendenza mill-irkupru 
tad-data fuq talba, joffri vantaġġi ċari għall-monitoraġġ, l-akkontabbiltà, it-tqabbil 
u l-evalwazzjoni. Jipprovdi wkoll il-kapaċità li awtomatikament jiġu ġġenerati rapporti 
bil-kostijiet reali għal kull miżura, u b’hekk jiffaċilita l-użu tad-data għall-analiżi. Barra minn 
hekk, il-ġbir ta’ data dwar il-kostijiet reali għal kull miżura jista’ jipprovdi informazzjoni 
essenzjali għal azzjonijiet ta’ kontroll f’waqthom bħall-prevenzjoni ta’ irregolaritajiet 
u d-detezzjoni/l-investigazzjonijiet tal-frodi. Ara l-paragrafi 26 sa 32. 

 
5 Il-Premessa 18 tar-Regolament dwar l-RRF. 

https://eur-lex.europa.eu/legal-content/MT/TXT/?uri=CELEX%3A32021R0241

Xi Stati Membri jużaw data dwar il-kostijiet reali biex jaġġornaw l-istimi 
tal-kostijiet, iżda ma jirriallokawx l-iffrankar b’mod sistematiku, filwaqt li 
l-Kummissjoni ma titlobx data reali dwar il-kostijiet għall-ġestjoni tal-RRF 

12 F’konformità mar-Regolament dwar l-RRF, l-appoġġ finanzjarju taħt l-RRF għall-Istati 
Membri ġie kkalkulat bl-użu ta’ koeffiċjent tal-allokazzjoni u limitat bil-kostijiet totali stmati. 
Inqisu li huwa importanti li tintuża l-informazzjoni dwar il-kostijiet reali biex jiġi vvalutat 
jekk l-Istati Membri użawx il-fondi b’mod effiċjenti, biex jiġu aġġustati l-istimi tal-kostijiet 
għal miżuri speċifiċi fejn xieraq (pereżempju meta jiġu riveduti l-RRPs) u biex 
il-finanzjament totali riċevut mingħand l-Istati Membri żgur ikun raġonevolment qrib 
il-kostijiet reali. Ara l-paragrafi 33 sa 34. 

13 Sibna li ma hemm l-ebda approċċ konsistenti għall-aġġornament tal-istimi tal-kostijiet 
tal-RRF fil-livell tal-miżuri. L-analiżi li wettaqna wriet li 7 mill-10 Stati Membri fil-kampjun 
tagħna użaw id-data dwar il-kostijiet reali għall-aġġornament tal-istimi fil-każ ta’ 
reviżjonijiet tal-kamp ta’ applikazzjoni (il-Bulgarija, l-Estonja, il-Latvja, Malta, 
in-Netherlands, ir-Rumanija u Spanja). Minn dawn is-seba’ Stati Membri, tlieta xi drabi 
rriallokaw il-finanzjament fl-RRP fil-każ ta’ ffrankar tal-kostijiet/kostijiet akbar milli ppjanat 
(il-Bulgarija, il-Latvja u r-Rumanija), iżda l-ebda wieħed minnhom ma jagħmel dan b’mod 
sistematiku. Ħafna Stati Membri jistennew li l-kostijiet reali kumplessivi 
tal-implimentazzjoni tal-RRPs ikunu mill-inqas għoljin daqs il-kostijiet stmati. Madankollu, 
f’analiżi fil-fond f’erba’ Stati Membri, sibna li l-kostijiet reali għall-biċċa l-kbira mill-miżuri li 
tlestew kienu aktar baxxi milli stmat. Jekk din ix-xejra tkompli, toħloq riskju li l-finanzjament 
totali riċevut minn Stat Membru jaf ma jkunx raġonevolment qrib il-kostijiet reali. 
Ara l-paragrafi 35 sa 41. 

14 Għalkemm ħafna Stati Membri jiġbru b’mod sistematiku data dwar il-kostijiet reali skont 
il-miżura, il-Kummissjoni ma titlobx data reali dwar il-kostijiet skont il-miżura għall-ġestjoni 
tal-RRF, peress li tqis li r-Regolament dwar l-RRF ma jipprovdi l-ebda bażi legali biex isir dan. 
Fil-fehma tagħna, ir-Regolament mhuwiex ċar f’dan ir-rigward. Filwaqt li l-Eurostat jiġbor 
u jippubblika informazzjoni dwar il-kostijiet reali mill-Istati Membri, dawn huma biss 
ammonti konsolidati fil-livell tal-pjan, u d-dipartimenti tal-Kummissjoni li jimmaniġġjaw 
l-implimentazzjoni tal-RRF jużaw biss l-informazzjoni għal skopijiet ta’ informazzjoni 
u rappurtar. Inqisu li nuqqas ta’ data dwar il-kostijiet reali skont il-miżura jdgħajjef 
il-kapaċità tal-Kummissjoni li tivvaluta jekk l-Istati Membri użawx il-fondi tal-RRF b’mod 
effiċjenti u li twettaq valutazzjoni globali tal-faċilità kif meħtieġ mir-Regolament. 
Ara l-paragrafi 42 sa 45. 

L-RRF tipprovdi trasparenza adegwata dwar l-ilħuq tal-istadji importanti 
u l-miri min-naħa tal-Istati Membri u d-deċiżjonijiet ta’ ġestjoni 
tal-Kummissjoni, iżda l-informazzjoni ppubblikata dwar ir-riċevituri finali, 
l-ammonti reali u r-riżultati mhijiex biżżejjed 

15 Ir-Regolament dwar l-RRF introduċa karatteristiċi ta’ trasparenza msaħħa, 
bħall-pubblikazzjoni tal-valutazzjonijiet tal-Kummissjoni u r-rappurtar regolari tal-progress 
dwar l-ilħuq tal-istadji importanti u l-miri, iżda ma jirrikjedix divulgazzjoni komprensiva 
tal-użu tal-fondi fil-livell tal-Istati Membri. Ir-rekwiżit għall-Istati Membri li jippubblikaw listi 
tar-riċevituri finali bl-ammonti riċevuti ġie introdott sentejn wara l-bidu tal-istrument 
u huwa limitat għall-100 riċevitur finali li jinsabu fuq nett fil-lista. Ara l-paragrafi 47 sa 51. 

16 Skont il-ftehimiet ta’ finanzjament tal-RRF iffirmati bejn il-Kummissjoni u l-Istati Membri, 
l-informazzjoni, il-komunikazzjoni u l-pubbliċità għall-finanzjament fl-implimentazzjoni 
tal-RRP għandhom ikunu mill-inqas tal-istess livell bħal dak meħtieġ mir-regoli tal-Istat 
Membru għall-finanzjament pubbliku mingħajr kontribuzzjonijiet mill-baġit tal-Unjoni. 
Sibna li l-Istati Membri jużaw approċċi differenti biex jipprovdu informazzjoni baġitarja 
dwar l-RRPs u l-eżekuzzjoni tagħhom: 4 minn 10 Stati Membri fil-kampjun tagħna 
rrappurtaw li huma jippubblikaw baġit separat għall-RRPs tagħhom (il-Bulgarija, l-Estonja, 
il-Latvja u r-Rumanija). Ara l-paragrafi 52 sa 53. 

17 Il-biċċa l-kbira mill-Istati Membri fil-kampjun tagħna jippubblikaw statistika dwar 
l-implimentazzjoni relatata mal-ilħuq tal-istadji importanti u l-miri. Kif innutajna f’rapporti 
preċedenti, l-istadji importanti, il-miri u l-indikaturi komuni jiffukaw fuq l-outputs aktar milli 
fuq ir-riżultati, ivarjaw fl-ambizzjoni, xi drabi ma jkunux ċari, u mhux dejjem ikopru t-tlestija 
ta’ miżura, u għalhekk l-informazzjoni ppubblikata dwar ir-riżultati mhijiex biżżejjed. 
Ara l-paragrafi 54 sa 55.  

18 L-Istati Membri kollha jippubblikaw il-listi meħtieġa ta’ “l-akbar 100 riċevitur finali”. 
Madankollu, il-korpi pubbliċi jirrappreżentaw aktar minn nofs l-għadd u aktar minn 80 % 
skont l-ammonti ta’ dawn ir-riċevituri finali. Proporzjon sinifikanti tal-RRF jiġi implimentat 
permezz ta’ akkwist pubbliku għal xogħlijiet u servizzi mwettqa minn kuntratturi. F’dawn 
il-każijiet, l-Istati Membri ma jippubblikawx l-ammonti mħallsa lill-kuntratturi, minħabba li 
l-awtoritajiet kontraenti jitqiesu bħala r-riċevituri finali. B’riżultat ta’ dan, it-trasparenza 
dwar min jirċievi l-fondi tal-RRF mhijiex kompleta. Il-portal ta’ Stat Membru wieħed juri 
l-fattibbiltà ta’ approċċ aktar trasparenti billi jippubblika l-ammonti mħallsa lill-kuntratturi 
(il-Bulgarija). Ara l-paragrafi 56 sa 60. 

19 F’konformità mad-dispożizzjonijiet dwar ir-rappurtar tar-Regolament dwar l-RRF, 
il-pubblikazzjoni mill-Kummissjoni ta’ valutazzjonijiet dettaljati tal-RRPs, reviżjonijiet 
tal-RRPs u talbiet għall-pagament, flimkien mar-rapporti annwali u tematiċi dejjem aktar 
dettaljati, tipprovdi livell adegwat ta’ trasparenza dwar id-deċiżjonijiet ta’ ġestjoni 
u l-progress fl-implimentazzjoni. Madankollu, iċ-ċifri u l-istatistika f’dawn 
il-pubblikazzjonijiet mhumiex ibbażati fuq il-kostijiet reali għall-implimentazzjoni tal-miżuri. 
Bl-istess mod, is-Sistema ta’ Trasparenza Finanzjarja telenka l-informazzjoni dwar l-RRF 
fil-livell tal-Istati Membri biss, billi l-leġiżlatur iddefinixxa l-Istati Membri bħala benefiċjarji, 
u l-“mappa tal-proġetti” volontarja mhijiex eżawrjenti u tiddependi mill-kwalità tal-input 
tal-Istati Membri. Ara l-paragrafi 62 sa 77. 

X’nirrakkomandaw 

20 Fid-dawl tas-sejbiet ta’ hawn fuq, nirrakkomandaw dan li ġej: 

 Rakkomandazzjoni 1 

Jiġu garantiti l-ġbir u l-pubblikazzjoni komprensivi, sistematiċi 
u f’waqthom ta’ informazzjoni dwar l-użu tal-fondi tal-UE 

Meta temenda r-Regolament Finanzjarju, jenħtieġ li l-Kummissjoni tipproponi 
dispożizzjonijiet li jiggarantixxu l-ġbir u l-pubblikazzjoni komprensivi, sistematiċi 
u f’waqthom ta’ informazzjoni dwar l-użu tal-fondi tal-UE, inkluża informazzjoni dwar 
il-benefiċjarji pubbliċi u privati kollha, ir-riċevituri, ir-riċevituri finali, il-kuntratturi, 
u s-sottokuntratturi, inklużi l-ammonti impenjati u mħallsa sal-livell tal-kuntratturi. 

Data mmirata għall-implimentazzjoni: meta tipproponi r-reviżjoni li jmiss 
tar-Regolament Finanzjarju jew tfassal strumenti ta’ finanzjament futuri bbażati 
fuq l-FNLC, skont liema jiġi l-ewwel. 

 Rakkomandazzjoni 2 

Jiġi garantit li tintuża data dwar il-kostijiet reali biex jiġi vvalutat 
u jinkiseb użu effiċjenti tal-fondi tal-UE 

Biex jiġi vvalutat u jinkiseb użu effiċjenti tal-fondi tal-UE, jenħtieġ li l-Kummissjoni: 

(a) fir-rigward tal-RRF, tuża d-data disponibbli dwar il-kostijiet reali miġbura mill-Istati 
Membri biex twettaq valutazzjoni ex post tal-effiċjenza tal-użu tar-riżorsi 
u tiddetermina jekk il-kostijiet reali totali kinux raġonevolment qrib il-kostijiet 
stmati; 

(b) għal kwalunkwe strument futur ibbażat fuq “finanzjament mhux marbut 
mal-kostijiet”, tirrikjedi li l-Istati Membri jiġbru u jirrappurtaw b’mod sistematiku 
lill-Kummissjoni data dwar il-kostijiet reali għall-iskopijiet ta’ ġestjoni tal-fondi, 
filwaqt li tiggarantixxi d-distribuzzjoni effiċjenti tar-riżorsi matul 
l-implimentazzjoni, u twettaq valutazzjoni ex post tal-effiċjenza. 

Data mmirata għall-implimentazzjoni: (a) fil-ħin għall-evalwazzjoni ex post; (b) meta 
tfassal l-istrumenti ta’ finanzjament futuri bbażati fuq l-FNLC. 

02 
L-Istati Membri inklużi fil-kampjun ġeneralment 
jikkonformaw mar-rekwiżiti regolatorji dwar 
it-traċċabbiltà, iżda xi wħud biss jiġbru d-data 
b’mod sistematiku fis-sistemi ta’ informazzjoni 
tagħhom għall-ġestjoni tal-RRF 

21 It-traċċabbiltà fl-użu tal-fondi tal-UE hija kruċjali għall-akkontabbiltá. Il-kapaċità li jiġi traċċat 
il-fluss tal-fondi tal-UE ssaħħaħ il-monitoraġġ, u tipprovdi informazzjoni essenzjali dwar 
l-użu ta’ dawk il-fondi lil dawk li jieħdu d-deċiżjonijiet fil-livell tal-UE u f’dak nazzjonali. 

Ħarsa aktar mill-qrib 
lejn l-osservazzjonijiet tagħna 

Il-qafas regolatorju tal-RRF jinkludi rekwiżiti speċifiċi 
għat-traċċabbiltà fl-użu tal-fondi fil-livell tal-Istati Membri 

22 Ir-Regolament Finanzjarju jistabbilixxi l-prinċipji ġenerali u l-proċeduri li jirregolaw 
l-istabbiliment, l-implimentazzjoni u l-kontroll tal-baġit tal-UE. Skont ir-Regolament 
Finanzjarju, il-baġit irid jiġi implimentat b’mekkaniżmi ta’ kontroll intern effettivi u effiċjenti 
fis-seħħ6. Jenħtieġ li kontroll intern effettiv jinkludi rendikonti tal-entrati adegwati7. 
Ivvalutajna jekk il-qafas regolatorju stabbilit għall-RRF (ara l-Anness II) iddefiniex 
u speċifikax b’mod ċar ir-rekwiżiti ta’ traċċabbiltà filwaqt li jibni fuq id-dispożizzjonijiet 
tar-Regolament Finanzjarju fis-seħħ fiż-żmien meta ġiet stabbilita l-RRF8. Ivvalutajna wkoll 
liema sistemi l-Istati Membri jużaw biex jimplimentaw l-RRPs tagħhom. 

23 L-RRF hija strument ibbażat fuq il-mudell ta’ “finanzjament mhux marbut mal-kostijiet” 
(FNLC)9 li fih l-iżborżi mill-baġit tal-UE lill-Istati Membri huma bbażati fuq l-ilħuq 
sodisfaċenti ta’ stadji importanti u miri predefiniti aktar milli fuq ir-rimborż tal-kostijiet 
realment imġarrba matul l-implimentazzjoni. L-Istati Membri mbagħad jistgħu jiżborżaw 
il-fondi lir-riċevituri finali fi kwalunkwe forma ta’ kontribuzzjonijiet finanzjarji10. Il-gwida 
tal-Kummissjoni tispeċifika li hija r-responsabbiltà tal-Istati Membri li jaraw li l-ebda 
riċevitur finali żgur ma jirċievi finanzjament lil hinn mill-kostijiet reali tiegħu11. Sibna li 
l-Istati Membri kollha inklużi fil-kampjun jimplimentaw l-RRPs tagħhom bl-użu ta’ sistemi li 
ġeneralment ikunu bbażati fuq ir-rimborż tal-kostijiet realment imġarrba. 

 
6 Ir-Regolament (UE, Euratom) 2018/1046 dwar ir-regoli finanzjarji applikabbli għall-baġit ġenerali 

tal-Unjoni (aktar ’il quddiem fit-test: ir-“Regolament Finanzjarju”), l-Artikolu 36.1. 

7 Ibid., l-Artikolu 36.3.d. 

8 Ibid. 

9 Ibid., l-Artikolu 125(1). 

10 Il-Premessa 18 tar-Regolament dwar l-RRF. 

11 Il-Kummissjoni Ewropea, Gwida dwar il-Pjanijiet għall-Irkupru u r-Reżiljenza fil-kuntest 
tar-REPowerEU, (2022/C 214/01), p. 30. 

https://eur-lex.europa.eu/legal-content/MT/TXT/PDF/?uri=CELEX:32018R1046
https://eur-lex.europa.eu/legal-content/MT/TXT/?uri=CELEX%3A32021R0241
https://eur-lex.europa.eu/legal-content/MT/TXT/?uri=uriserv%3AOJ.C_.2022.214.01.0001.01.MLT&toc=OJ%3AC%3A2022%3A214%3AFULL

24 Ninnutaw li r-Regolament dwar l-RRF jirrikjedi li l-Istati Membri “jiġbru u jiżguraw l-aċċess” 
għal diversi kategoriji ta’ data għall-iskop ta’ awditjar u kontroll u li jipprevedu 
informazzjoni kumparabbli dwar l-użu tal-fondi tal-RRF12, li tinkludi dan li ġej: 

o l-isem tar-riċevitur finali tal-fondi; 

o l-isem tal-kuntrattur u tas-sottokuntrattur, meta r-riċevitur finali tal-fondi huwa 
awtorità kontraenti skont il-liġi tal-Unjoni jew nazzjonali dwar l-akkwist pubbliku; 

o l-isem/ismijiet, il-kunjom(ijiet) u d-data tat-twelid tas-sid(ien) 
benefiċjarju/benefiċjarji tar-riċevitur tal-fondi jew tal-kuntrattur; u 

o lista ta’ kwalunkwe miżura għall-implimentazzjoni ta’ riformi u proġetti ta’ investiment 
taħt l-RRP mal-ammont totali ta’ finanzjament pubbliku ta’ dawk il-miżuri u jiġi indikat 
l-ammont ta’ fondi mħallsa taħt l-RRF u taħt fondi oħra tal-UE. 

25 Ninnutaw ukoll li r-Regolament Finanzjarju l-ġdid introduċa rekwiżiti ġodda ta’ traċċabbiltà, 
iżda dan kien ħareġ wara t-tnedija tal-RRF u għalhekk ma kienx applikabbli għaliha. B’mod 
speċifiku, introduċa dispożizzjoni li “l-istituzzjonijiet u l-korpi tal-Unjoni u l-persuni jew 
l-entitajiet li jimplimentaw il-baġit” jenħtieġ li jagħmlu disponibbli għall-Kummissjoni 
l-identità u l-lokalità tar-riċevitur, kif stabbilit fir-Regolament Finanzjarju, kif ukoll in-natura 
u l-ammont impenjati għall-miżura13. Madankollu, din id-dispożizzjoni dwar it-traċċabbiltà 
ma tkoprix il-kategoriji kollha ta’ data: għall-ġestjoni diretta, ma tkoprix l-identità 
tal-kuntratturi u tas-sottokuntratturi tal-benefiċjarji, jew l-ammonti mħallsa fil-livell 
tal-kuntratturi; għall-ġestjoni kondiviża, ma tkoprix l-ammonti mħallsa fil-livell 
tal-kuntratturi. Barra minn hekk, meta l-Istati Membri jirċievu u jimplimentaw il-baġit, 
dan japplika biss fejn ikollhom obbligu li jirreġistraw u jaħżnu informazzjoni ta’ dan it-tip 
f’konformità mar-regoli speċifiċi għas-settur, inkella dan ikun volontarju. Skont 
ir-Regolament Finanzjarju l-ġdid, mill-2028 il-Kummissjoni se tkun meħtieġa wkoll 
tippubblika informazzjoni dwar ir-riċevituri, il-kuntratturi, is-sottokuntratturi u l-benefiċjarji 
għall-fondi taħt ġestjoni kondiviża, dment li r-regoli speċifiċi għas-settur jirrikjedu l-ġbir 
u l-ħżin tagħha.14. 

 
12 L-Artikolu 22(2)(d) tar-Regolament dwar l-RRF. 

13 Ir-Regolament (UE, Euratom) 2024/2509 dwar ir-regoli finanzjarji applikabbli għall-baġit ġenerali 
tal-Unjoni (riformulazzjoni), l-Artikolu 36(6). 

14 Ibid. l-Artikolu 38(1). 

https://eur-lex.europa.eu/eli/reg/2021/241/oj?eliuri=eli%3Areg%3A2021%3A241%3Aoj&locale=mt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt

Il-biċċa l-kbira mill-Istati Membri jistgħu jittraċċaw il-fondi 
tal-RRF, iżda xi wħud biss jiġbru d-data meħtieġa b’mod 
sistematiku fis-sistemi ta’ informazzjoni tagħhom 
għall-ġestjoni tal-RRF 

26 Filwaqt li r-Regolament dwar l-RRF ma jispeċifikax il-mod li bih id-data jenħtieġ li tinġabar 
mill-Istati Membri, ħarisna lejn l-Istrumenti għal Regolamentazzjoni Aħjar bħala gwida 
għall-metodu li jenħtieġ li jintuża biex jinkiseb livell tajjeb ta’ prestazzjoni. Skont 
l-Istrumenti għal Regolamentazzjoni Aħjar, proċess kontinwu u organizzat ta’ ġbir 
sistematiku tad-data huwa ekwivalenti għall-monitoraġġ, u jiddikjaraw li monitoraġġ ta’ 
dan it-tip jipprovdi l-informazzjoni meħtieġa għal varjetà ta’ użi, inklużi l-ġestjoni, 
l-evalwazzjonijiet u l-indirizzar tar-rekwiżiti għall-konformità u l-kontroll15. Għall-RRF, 
minbarra d-data relatata mal-ilħuq tal-istadji importanti u l-miri, hemm rekwiżiti oħra ta’ 
traċċabbiltà kif spjegat fil-paragrafu 24. 

27 Analizzajna s-sistemi ta’ informazzjoni dwar il-ġestjoni tal-RRF (“MIS”) fl-Istati Membri 
fil-kampjun tagħna u sibna li l-fasla u l-funzjonalità tas-sistemi jvarjaw bil-bosta f’termini ta’ 
kif tinġabar id-data. Abbażi tal-analiżi li wettaqna, dawn is-sistemi jistgħu jinġabru b’mod 
wiesa’ fi tliet kategoriji meta wieħed iħares lejn il-kapaċità tagħhom li jiġbru d-data 
(ara t-Tabella 1), jiġifieri: 

(a) Sistemi li fihom id-data kollha tinġabar regolarment, inklużi l-kostijiet reali. Dawn 
l-Istati Membri jiġbru data dwar ir-riċevituri finali, is-(sotto)kuntratturi u l-kostijiet reali 
fil-livell tar-riċevituri finali għal kull miżura tal-RRF (l-Awstrija, il-Bulgarija, l-Estonja, 
il-Latvja, Malta, ir-Rumanija). 

(b) Sistemi li jiġbru d-data b’mod regolari mingħajr il-kostijiet reali. Dawn l-Istati Membri 
jiġbru data dwar ir-riċevituri finali u s-(sotto)kuntratturi għal kull miżura tal-RRF, iżda 
l-informazzjoni dwar il-kostijiet reali hija disponibbli biss fuq talba (in-Netherlands, 
Spanja) mingħand id-diversi korpi ta’ implimentazzjoni. 

(c) Sistemi li skonthom id-data tiġi rkuprata fuq talba għal miżuri speċifiċi. Dawn l-Istati 
Membri ma jiġbrux data f’sistema ċentrali u jistgħu jiksbu data biss fuq talba 
lill-entitajiet li jimplimentaw il-miżuri tal-RRF (Franza, il-Ġermanja). 

 
15 Better regulation toolbox (il-Kummissjoni Ewropea, Novembru 2021), l-Għodda #43, 

“Monitoring arrangements and indicators”. 

https://commission.europa.eu/document/download/fe5655c0-d3d5-4f18-87c0-ecdce5bdf1be_en?filename=BRT-2023-Chapter%205-Monitoring%20the%20application%20of%20interventions_0.pdf

Tabella 1 | Tliet kategoriji ta’ Stati Membri għall-ġbir tad-data 

Sors: il-QEA. 

28 Fil-każ tal-Istati Membri inklużi fil-kampjun li għandhom sistemi li jiġbru regolarment 
id-data kollha meħtieġa, innutajna li dawn is-sistemi għandhom il-vantaġġ li jippermettu 
traċċabbiltà komprensiva u f’waqtha dwar l-użu tal-fondi. Barra minn hekk, huma jistgħu 
jiġġeneraw b’mod awtomatiku rapporti bil-kostijiet reali għal kull miżura, u b’hekk 
jiffaċilitaw l-użu tad-data għall-analiżi. Ħamsa mis-sitt Stati Membri li jirreġistraw il-kostijiet 
reali fil-livell tar-riċevituri finali (l-Awstrija, il-Bulgarija, l-Estonja, il-Latvja u Malta) 
jirreġistraw ukoll l-ammont tal-kostijiet reali mħallsa lill-kuntratturi. Ivverifikajna wkoll dan 
fl-istħarriġ li bgħatna lill-Istati Membri kollha u t-tweġibiet jissuġġerixxu li 19-il Stat 
Membru (70 %) jagħmlu dan. 

29 Ara l-Kaxxa 1 għal eżempju ta’ sistema tal-RRF li fiha d-data kollha meħtieġa tinġabar 
regolarment inklużi l-kostijiet reali. 

 Sistemi li jiġbru d-data kollha b’mod regolari Ġbir ta’ data fuq talba 

Kaxxa 1 

Eżempju ta’ sistema tal-RRF li fiha d-data kollha meħtieġa tinġabar 
regolarment inklużi l-kostijiet reali — il-Latvja 

o Il-MIS tal-RRF użata mill-korp ta’ koordinazzjoni Latvjan tal-RRF hija modulu 
msaħħaħ tas-sistema li diġà qed tintuża għall-fondi strutturali tal-UE, 
b’funzjonalitajiet addizzjonali speċifiċi għall-RRF bħat-traċċar u r-rappurtar dwar 
l-istadji importanti u l-miri. 

o Is-sistema fiha data dwar ir-riċevituri finali, il-kuntratturi, is-sottokuntratturi 
u l-kostijiet reali. 

o Id-data tiġi aġġornata kontinwament matul il-fażi ta’ implimentazzjoni. Il-korpi ta’ 
implimentazzjoni jippreżentaw regolarment rapporti ta’ progress li jinkludu 
informazzjoni dwar il-pagamenti lir-riċevituri finali b’fatturi li jappoġġaw 
il-kostijiet. 

o Is-sistema tittraċċa awtomatikament sorsi ta’ finanzjament separati u tista’ 
tagħmel kontroreferenza tal-informazzjoni tal-fattura ma’ fondi oħra tal-UE 
inklużi fis-sistema. 

o Is-sistema tikkalkula awtomatikament il-bilanċ għal kull miżura li tirrappreżenta 
d-differenza bejn il-kostijiet stmati u dawk reali sal-lum. 

Rapporti predefiniti jistgħu jiġu ġġenerati awtomatikament u fuq talba jistgħu jinħolqu 
rapporti personalizzati. 

30 L-analiżi li wettaqna wriet li l-biċċa l-kbira mill-Istati Membri fil-kampjun tagħna setgħu 
jipprovdu l-informazzjoni kollha dwar l-użu tal-fondi tal-RRF. Madankollu, sibna li, għal 
miżuri speċifiċi f’xi wħud mill-Istati Membri fejn il-korpi ta’ koordinazzjoni tal-RRF ma 
jiġbrux data regolarment għall-kategoriji kollha meħtieġa (Franza, il-Ġermanja, Spanja), 
xi talbiet għal informazzjoni esperjenzaw dewmien ta’ diversi xhur fiż-żminijiet ta’ rispons. 
Il-korpi ta’ koordinazzjoni tal-RRF li ma ġabrux din id-data regolarment ma setgħux 
jiġġeneraw stampa ġenerali f’waqtha tal-kostijiet stmati meta mqabbla ma’ dawk reali jew 
ta’ sorsi ta’ finanzjament separati. 

31 Fi Franza, id-data dwar l-RRF ma tinġabarx b’mod sistematiku u ltqajna ma’ diffikultajiet 
partikolari biex niksbu data fuq talba billi l-Istat Membru ma setax jippreżenta d-data kollha 
tal-RRF legalment meħtieġa (ara l-Kaxxa 2). 

Kaxxa 2 

Nuqqas ta’ kapaċità li tiġi pprovduta d-data kollha dwar l-RRF legalment 
meħtieġa — Franza 

L-awtoritajiet Franċiżi ma setgħux jipprovdu l-ismijiet tar-riċevituri finali għal tlieta 
mill-ħames miżuri inklużi fil-kampjun. Qalulna li dan kien minħabba li għal xi miżuri 
l-piż amministrattiv biex tinkiseb informazzjoni dwar ir-riċevituri finali u l-ammonti 
mħallsa, anki fuq talba, kien kbir wisq. 

Filwaqt li d-data dwar il-kostijiet reali eventwalment ġiet ippreżentata għall-ħames 
miżuri kollha inklużi fil-kampjun, din ġiet ipprovduta aktar minn 6 xhur wara t-talba 
inizjali u, għal tliet miżuri, il-kostijiet reali ma setgħux jiġu assoċjati mar-riċevituri finali 
relatati. 

32 F’dan l-isfond, inqisu li hemm vantaġġ ċar fl-użu tal-ġbir sistematiku tad-data f’sistema 
ċentrali għat-traċċar tal-użu tal-fondi tal-RRF. Dan huwa relatat mal-kapaċità li jiġu 
pprovduti rapporti għal monitoraġġ u ġestjoni f’waqthom matul l-implimentazzjoni, sabiex 
tiżdied l-akkontabbiltà, u għal skopijiet ta’ tqabbil u evalwazzjoni. Il-ġbir sistematiku 
tad-data jista’ jkun ukoll għodda importanti li tippermetti l-użu f’waqtu 
mill-awtoritajiet għal azzjonijiet ta’ kontroll bħall-prevenzjoni ta’ irregolaritajiet 
u d-detezzjoni/l-investigazzjonijiet tal-frodi. Fil-fehma tagħna, in-nuqqas ta’ ġbir ta’ data 
sistematikament joħloq riskju ta’ ġestjoni inqas effettiva tal-istrument, filwaqt li n-nuqqas 
ta’ ġbir tad-data kollha meħtieġa joħloq riskju fl-akkontabbiltà. 

Xi Stati Membri jużaw data dwar il-kostijiet reali 
biex jaġġornaw l-istimi, iżda ma jirriallokawx 
l-iffrankar b’mod sistematiku, filwaqt li 
l-Kummissjoni ma tużax data dwar il-kostijiet reali 
għall-ġestjoni tal-RRF 

33 It-Trattat dwar il-Funzjonament tal-Unjoni Ewropea (TFUE) jiddikjara li “l-Kummissjoni 
għandha timplimenta l-baġit […] b’kunsiderazzjoni tal-prinċipji ta’ tmexxija finanzjarja 
tajba” u li “l-Istati Membri għandhom jikkooperaw mal-Kummissjoni sabiex jassiguraw li 
l-approprjazzjonijiet ikunu użati skont il-prinċipji ta’ tmexxija finanzjarja tajba”16. 
Ir-Regolament Finanzjarju jispeċifika tliet prinċipji tal-ġestjoni finanzjarja tajba17, inkluż 
il-prinċipju tal-effiċjenza, li jirrikjedi l-aħjar relazzjoni possibbli bejn ir-riżorsi użati, 
l-attivitajiet imwettqa u l-ilħuq tal-objettivi. Il-prinċipju tal-ġestjoni finanzjarja tajba japplika 
wkoll għall-mudell FNLC tal-RRF. 

34 Huwa għalhekk li eżaminajna jekk l-Istati Membri u l-Kummissjoni użawx l-informazzjoni 
dwar il-kostijiet reali u kif użaw din l-informazzjoni, minkejja li dan mhuwiex meħtieġ 
mir-Regolament dwar l-RRF. Inqisu li l-użu ta’ informazzjoni dwar il-kostijiet reali, minflok 
is-serħan fuq il-kostijiet stmati għall-miżuri, huwa essenzjali għall-ġestjoni tal-RRF: biex jiġi 
vvalutat jekk l-Istati Membri użawx il-fondi b’mod effiċjenti18, biex jiġu aġġustati l-istimi 
tal-kostijiet għal miżuri speċifiċi fejn xieraq (pereżempju, meta jiġu riveduti l-RRPs), u biex 
jiġi vverifikat li l-finanzjament totali riċevut mingħand l-Istati Membri huwa raġonevolment 
qrib il-kostijiet reali. 

 
16 L-Artikolu 317 tal-Verżjoni konsolidata tat-Trattat dwar il-Funzjonament tal-Unjoni Ewropea, 

Il-Ġurnal Uffiċjali tal-Unjoni Ewropea, C 326, is-26 ta’ Ottubru 2012. 

17 L-Artikolu 33 tar-Regolament Finanzjarju tal-2018. 

18 Ir-Rapport Speċjali 26/2023: “Il-qafas ta’ monitoraġġ tal-prestazzjoni tal-Faċilità għall-Irkupru 
u r-Reżiljenza — Jitkejjel il-progress li sar fl-implimentazzjoni iżda dan mhux suffiċjenti biex 
il-prestazzjoni tintwera”, il-paragrafi 86–87 u r-Rapport Analitiku 02/2025: “Orjentazzjoni lejn 
il-prestazzjoni, obbligu ta’ rendikont u trasparenza — tagħlimiet li għandhom jittieħdu 
mid-dgħufijiet tal-RRF”, il-paragrafu 35. 

https://eur-lex.europa.eu/legal-content/MT/TXT/?uri=oj:JOC_2012_326_R_0001_01
https://eur-lex.europa.eu/legal-content/MT/TXT/PDF/?uri=CELEX:32018R1046&from=MT
https://www.eca.europa.eu/ECAPublications/SR-2023-26/SR-2023-26_MT.pdf
https://www.eca.europa.eu/ECAPublications/RV-2025-02/RV-2025-02_MT.pdf

Il-biċċa l-kbira mill-Istati Membri fil-kampjun tagħna jużaw 
data dwar il-kostijiet reali biex jaġġornaw l-istimi fil-każ ta’ 
bidliet fil-kamp ta’ applikazzjoni, iżda l-ebda wieħed 
minnhom ma jirrialloka l-iffrankar b’mod sistematiku 

35 Fl-RRPs tagħhom, l-Istati Membri kienu meħtieġa jinkludu l-kostijiet totali stmati 
għar-riformi u l-investimenti li jiffurmaw il-pjan appoġġati minn ġustifikazzjoni 
u spjegazzjonijiet xierqa dwar kif issodisfaw il-prinċipju tal-kosteffiċjenza19. Il-Kummissjoni 
mbagħad kienet meħtieġa tivvaluta minn perspettiva ta’ effiċjenza jekk dawn il-kostijiet 
totali stmati kinux raġonevoli, plawżibbli u konformi mal-prinċipju tal-kosteffiċjenza20. 
L-appoġġ finanzjarju taħt l-RRF lil kull Stat Membru ġie kkalkulat bl-użu tal-koeffiċjent 
tal-allokazzjoni u limitat bil-kostijiet totali stmati21. 

36 Kif innutajna f’rapport preċedenti, il-Kummissjoni vvalutat l-istimi tal-kostijiet tal-Istati 
Membri bl-istess klassifikazzjoni (“B”) b’mod ġenerali. Dan minkejja d-differenzi 
fil-frekwenza u fis-severità tan-nuqqasijiet identifikati, li jvarjaw minn nuqqas ta’ 
informazzjoni għal xi miżuri fl-istadju tal-ippjanar sa suppożizzjonijiet sottostanti li ma kinux 
kompletament plawżibbli għal kull miżura unika22. L-importanza ta’ stimi plawżibbli 
u realistiċi hija enfasizzata wkoll fil-gwida tal-Kummissjoni li tiddikjara li filwaqt li tinnota li 
l-valutazzjoni ssir fuq stima qabel ma realment jiġġarrbu l-kostijiet, il-kostijiet totali stmati 
jenħtieġ li jaslu għal ammont li jkun raġonevolment qrib il-kostijiet reali, u tirrakkomanda 
l-użu ta’ metodi kontabilistiċi, kostijiet storiċi, data statistika, studji kredibbli u robusti minn 
korpi fdati jew sorsi simili oħra ta’ informazzjoni u evidenza sabiex wieħed jasal għal stimi 
inizjali robusti23. 

 
19 L-Artikolu 18(4)(k) tar-Regolament dwar l-RRF. 

20 Ibid., l-Artikolu 19(3)(i) u l-paragrafu 2.9 tal-Anness V. 

21 Ibid., l-Artikoli 11 u 20(4). 

22 Ir-Rapport Speċjali 21/2022: “Il-valutazzjoni mill-Kummissjoni tal-pjanijiet nazzjonali 
għall-irkupru u r-reżiljenza — Inġenerali xierqa iżda fadal riskji fl-implimentazzjoni”, il-Figura 2, 
p. 13 u l-paragrafi 66 sa 69. 

23 Il-Kummissjoni Ewropea, Guidance to member states’ recovery and resilience plans 
(SWD(2021) 12, il-Parti 1/2), p. 37. 

https://eur-lex.europa.eu/legal-content/MT/TXT/?uri=CELEX%3A02021R0241-20240301
https://www.eca.europa.eu/mt/publications/SR22_21
https://commission.europa.eu/document/download/7c55aadf-6b8d-4d9c-a930-bc7ef8656de1_en?filename=document_travail_service_part1_v2_en.pdf

37 Fl-evalwazzjoni ta’ nofs it-terminu tagħha, il-Kummissjoni nnutat li mill-2021 ’il quddiem 
kien hemm pressjoni serja fuq il-ktajjen tal-provvista u l-provvisti tal-enerġija, li rriżultat 
f’livelli għoljin ta’ inflazzjoni24. Dan ifisser li ħafna miżuri tal-RRF għandhom jew jistgħu 
jistennew li jġarrbu kostijiet eċċessivi. Madankollu, jista’ jseħħ ukoll l-oppost: f’żewġ 
rapporti preċedenti tagħna identifikajna miżuri fejn il-kostijiet reali kienu ferm aktar baxxi 
milli stmat25. 

38 Bi tweġiba għall-istħarriġ tagħna, 12 mis-27 Stat Membru (44 %) iddikjaraw li jew ma kinux 
meħtieġa jew inkella ma setgħux jikkalkulaw il-proporzjon kumplessiv bejn il-kostijiet reali 
u dawk stmati. Fl-istess ħin, 12 (80 %) mill-15-il Stat Membru li jifdal indikaw li l-kostijiet 
reali jew kienu allinjati mal-istimi jew inkella kienu mistennija li jkunu ogħla. Dan juri li 
ħafna Stati Membri jistennew li l-kostijiet reali kumplessivi tal-implimentazzjoni tal-RRPs 
ikunu mill-inqas għoljin daqs il-kostijiet stmati. Dan jista’ jiġi kkonfermat biss fi tmiem 
il-perjodu ta’ implimentazzjoni. 

39 Matul l-awditu li wettaqna, tlabna wkoll data dwar miżuri li tlestew mingħand erba’ Stati 
Membri fil-kampjun tagħna (l-Awstrija, il-Latvja, Malta u r-Rumanija). Sibna li 15 
mid-19-il miżura li tlestew u li għalihom il-kostijiet kollha kienu tħallsu sa nofs l-2025 ġarrbu 
kostijiet reali aktar baxxi milli stmat (ara t-Tabella 2 għal sommarju ta’ dawn il-miżuri 
u l-Anness III għad-dettalji skont il-miżura). F’xi każijiet, dawn id-differenzi kienu sinifikanti. 
Għalhekk, għal dawn il-miżuri, il-kostijiet stmati tal-RRF qabżu l-kostijiet reali, u jekk din 
ix-xejra tkompli, dan joħloq ir-riskju li l-allokazzjoni kumplessiva tal-RRF lil xi Stati Membri 
hemm mnejn taqbeż il-kostijiet reali. Madankollu, f’xogħolna sibna wkoll li xi miżuri li 
għaddejjin fi tlieta mill-erba’ Stati Membri kienu qed jesperjenzaw kostijiet li kienu akbar 
milli ppjanat. 

 
24 Il-Kummissjoni Ewropea, “Mid-term evaluation of the Recovery and Resilience Facility”, 

SWD(2024) 70, il-Parti 4.1.5(B), p. 54. 

25 Ir-Rapport Speċjali 13/2025: “L-appoġġ mingħand il-Faċilità għall-Irkupru u r-Reżiljenza 
għat-tranżizzjoni diġitali fl-Istati Membri tal-UE — Opportunità mitlufa li jkun hemm fokus 
strateġiku fl-indirizzar tal-ħtiġijiet diġitali”, il-paragrafi 46–47 u r-Rapport Speċjali 11/2023: 
“Appoġġ mill-UE għad-diġitalizzazzjoni tal-iskejjel — Investimenti sinifikanti, iżda l-Istati Membri 
jonqsilhom fokus strateġiku fl-użu tal-finanzjament mogħti mill-UE”, il-Kaxxa 5. 

https://commission.europa.eu/document/download/17c82840-518c-4c3d-ba98-7dae436b3a70_en?filename=SWD_2024_70_1_EN_autre_document_travail_service_part1_v4.pdf
https://www.eca.europa.eu/mt/publications/SR-2025-13
https://www.eca.europa.eu/mt/publications/SR-2023-11

Tabella 2 | Informazzjoni dwar il-miżuri tal-RRP li tlestew f’erba’ Stati 
Membri magħżula 

Stat 
Membru 

Total 
tal-kostijiet 

stmati 
(miljun EUR) 

Total 
tal-kostijiet 

reali 
(miljun EUR) 

Proporzjon tal-kostijiet 
reali/stmati 

Għadd ta’ 
miżuri li 
tlestew 

Miżuri li tlestew b’iffrankar tal-kostijiet 

L-Awstrija 484.90 438.26  90 %  3 

Il-Latvja 3.98 3.70  93 %  2 

Malta 36.60 27.37  75 %  3 

Ir-Rumanija 39.40 33.00  84 %  7 

Miżuri li tlestew b’kostijiet li kienu akbar milli ppjanat jew b’kostijiet reali ugwali għall-kostijiet 
stmati 

L-Awstrija 158.90 158.90  100 %  1 

Il-Latvja 0.15 0.15  100 %  2 

Malta Mhux 
applikabbli 

Mhux 
applikabbli  Mhux 

applikabbli 
 0 

Ir-Rumanija 20.74 20.78  100.19 %  1 

Sors: il-QEA. 

40 L-analiżi li wettaqna turi li erbgħa mill-Istati Membri fil-kampjun tagħna (il-Bulgarija, 
l-Estonja, il-Latvja u r-Rumanija) jimmonitorjaw l-implimentazzjoni tal-baġit tal-RRF 
permezz ta’ tqabbil regolari bejn il-kostijiet stmati u dawk reali. Barra minn hekk, l-Istati 
Membri fil-kampjun tagħna jistgħu jinqasmu fi tliet kategoriji f’termini ta’ kif jużaw id-data 
dwar il-kostijiet reali fir-reviżjoni tal-RRPs: 

o l-Istati Membri li ddikjaraw li ma jużawx data dwar il-kostijiet reali biex jaġġornaw 
il-kost stmat tal-miżuri fl-RRP tagħhom fil-każ ta’ bidliet fil-kamp ta’ applikazzjoni jew 
iffrankar potenzjali tal-kostijiet/kostijiet akbar milli ppjanat: l-Awstrija, Franza 
u l-Ġermanja. Minkejja dan, il-Kummissjoni infurmatna li dawn l-Istati Membri 
tabilħaqq għamlu użu mid-data dwar il-kostijiet reali meta rrevedew ċerti miżuri, 
għalkemm l-Awstrija għamlet dan biss lejn tmiem l-2025; 

o l-Istati Membri li jużaw data dwar il-kostijiet reali biex jaġġornaw il-kost stmat 
tal-miżuri fl-RRP tagħhom, iżda biss fil-każ ta’ bidliet fil-kamp ta’ applikazzjoni: 
l-Estonja, Malta, in-Netherlands u Spanja; 

o l-Istati Membri li jużaw data dwar il-kostijiet reali biex jaġġornaw il-kost stmat 
tal-miżuri fl-RRP tagħhom fil-każ ta’ bidliet fil-kamp ta’ applikazzjoni u xi drabi biex 
jirriallokaw il-finanzjament fl-RRP fil-każ ta’ ffrankar tal-kostijiet/kostijiet akbar milli 
ppjanat: il-Bulgarija, il-Latvja u r-Rumanija. 

Madankollu, l-ebda wieħed mill-Istati Membri inklużi fil-kampjun ma juża sistematikament 
data dwar il-kostijiet reali biex jaġġorna l-istimi tal-kostijiet fil-każ ta’ ffrankar/kostijiet akbar 
milli ppjanat. 

Ara l-Kaxxa 3 għal eżempji minn tnejn minn dawn it-tliet kategoriji. 

Kaxxa 3 

Approċċi għall-użu ta’ kostijiet reali għall-aġġornamenti tal-istima 
tal-kostijiet 

L-Awstrija 
Is-sistema Awstrijaka ta’ informazzjoni maniġerjali tal-RRF (Transparenzdatenbank), 
li tintuża wkoll għal fondi oħra, fiha d-data meħtieġa għal tqabbil tal-kostijiet reali ma’ 
dawk stmati tal-miżuri fil-pjan. Madankollu, l-informazzjoni dwar il-kostijiet reali ma 
tintużax għal dan l-iskop billi l-awtoritajiet Awstrijaċi ma jqisux li hija rilevanti, 
minħabba n-natura bbażata fuq il-prestazzjoni tal-RRF. 

Il-Latvja 
Is-sistema Latvjana ta’ informazzjoni maniġerjali tal-RRF tqabbel awtomatikament 
l-ammonti stmati għal kull miżura mal-ammonti kkuntrattati u mħallsa lir-riċevituri 
finali. Valutazzjoni tal-kostijiet reali kontra dawk stmati titwettaq meta miżura titqies li 
tkun tlestiet, billi l-ammonti li ma jintefqux ikunu viżibbli fis-sistema u jistgħu jiġu 
riallokati. Meta dan iseħħ, l-għażliet huma li jiġi riallokat l-ammont li jifdal għal miżuri 
oħra fl-RRP jew li jintuża biex tintlaħaq mira ogħla għal dik il-miżura. 

41 Fil-qosor, il-biċċa l-kbira mill-Istati Membri fil-kampjun tagħna jużaw data dwar il-kostijiet 
reali biex jaġġornaw l-istimi fil-każ ta’ bidliet fil-kamp ta’ applikazzjoni. Filwaqt li xi wħud 
jirriallokaw ukoll il-finanzjament fil-każ ta’ ffrankar tal-kostijiet/kostijiet akbar milli ppjanat, 
l-ebda wieħed mill-Istati Membri inklużi fil-kampjun ma jagħmel dan b’mod sistematiku. 
Hemm riskju li l-kostijiet reali kumplessivi ta’ xi RRPs għandhom mnejn ma jkunux 
raġonevolment qrib il-kostijiet stmati. 

Il-Kummissjoni ma tiġborx data dwar il-kostijiet reali skont 
il-miżura, anki meta tkun disponibbli, u dan inaqqas 
il-kapaċità tagħha li tivvaluta l-effiċjenza tal-użu tar-riżorsi 
tal-RRF 

42 Ir-Regolament dwar l-RRF jirrikjedi li l-Kummissjoni tivvaluta ex post l-effiċjenza tal-użu 
tar-riżorsi tal-RRF26. Għalhekk, eżaminajna jekk l-informazzjoni dwar il-kostijiet reali 
żborżati lir-riċevituri finali disponibbli fil-livell tal-Istati Membri tinġabarx u tintużax 
mill-Kummissjoni. Eżaminajna wkoll jekk il-Kummissjoni tużax informazzjoni dwar 
il-kostijiet reali fil-valutazzjoni tal-RRPs riveduti. 

43 Il-Kummissjoni ma tirrikjedix li l-Istati Membri jittrażmettu data dwar il-kostijiet reali għal 
kull miżura, billi hija tqis li r-Regolament dwar l-RRF ma jipprovdi l-ebda bażi legali biex isir 
dan. Fil-fehma tagħna, ir-Regolament mhuwiex ċar dwar dan il-punt27. Abbażi tal-kampjun 
tagħna, il-biċċa l-kbira mill-Istati Membri jiġbru din id-data b’mod sistematiku. Madankollu, 
fil-valutazzjoni tal-RRPs, il-Kummissjoni ma tużax data dwar il-kostijiet reali riveduti, ħlief 
f’xi każijiet fejn tirċievi stimi aġġornati mingħand l-Istati Membri. Ir-Regolament dwar l-RRF 
jirrikjedi li l-Kummissjoni twettaq valutazzjoni ex post globali tal-Faċilità28. Fil-fehma tagħna, 
jenħtieġ li valutazzjoni globali ta’ dan it-tip tkopri kemm l-objettivi ġenerali kif ukoll dawk 
speċifiċi tal-RRF29, u konsegwentement ma tistax tevita kunsiderazzjoni tal-kostijiet reali 
għall-miżuri mwettqa taħt l-RRPs. Għalhekk, inqisu li n-nuqqas ta’ data dwar il-kostijiet reali 
skont il-miżura u l-pilastru jfixkel il-kapaċità tal-Kummissjoni li tivvaluta l-effiċjenza, 
u b’hekk il-ġestjoni finanzjarja tajba, tal-RRF. 

44 B’riżultat tan-nuqqas ta’ data u l-użu tagħha dwar il-kostijiet reali skont il-miżura 
u l-pilastru, hemm riskju li l-kapaċità tal-Kummissjoni li tivvaluta l-effiċjenza u għalhekk 
il-ġestjoni finanzjarja tajba tal-RRF tiġi mxekkla. F’rapport preċedenti diġà nnutajna li 
n-nuqqas ta’ informazzjoni dwar il-kostijiet reali ffinanzjati mill-RRF fil-livell tal-miżura 
jillimita l-valutazzjoni tal-effiċjenza30. Din il-limitazzjoni ġiet innutata wkoll fi studju tal-BĊE 
li janalizza l-impatt ekonomiku tal-RRF31. 

 
26 L-Artikolu 32(2) tar-Regolament dwar l-RRF. 

27 L-Artikolu 31(3) tar-Regolament dwar l-RRF u r-Rapport Speċjali 26/2023, il-paragrafu 87. 

28 L-Artikolu 32(4) tar-Regolament dwar l-RRF. 

29 L-Artikolu 4 tar-Regolament dwar l-RRF. 

30 Ir-Rapport Analitiku 02/2025, il-paragrafi 35–37. 

31 Il-Bank Ċentrali Ewropew, “Four years into NextGenerationEU: what impact on the area 
economy?”, p. 59. 

https://eur-lex.europa.eu/legal-content/MT/TXT/?uri=CELEX%3A02021R0241-20240301
https://eur-lex.europa.eu/legal-content/MT/TXT/?uri=CELEX%3A02021R0241-20240301
https://www.eca.europa.eu/ECAPublications/SR-2023-26/SR-2023-26_MT.pdf
https://eur-lex.europa.eu/legal-content/MT/TXT/?uri=CELEX%3A02021R0241-20240301
https://eur-lex.europa.eu/legal-content/MT/TXT/?uri=CELEX%3A02021R0241-20240301
https://www.eca.europa.eu/ECAPublications/RV-2025-02/RV-2025-02_MT.pdf
https://www.econstor.eu/bitstream/10419/311096/1/1910717681.pdf
https://www.econstor.eu/bitstream/10419/311096/1/1910717681.pdf

45 Fl-aħħar nett, l-Istati Membri jittrażmettu data dwar il-kostijiet reali tal-RRF kull sena 
lill-Eurostat, ġeneralment permezz tal-uffiċċji nazzjonali tal-istatistika tagħhom. L-ammonti 
riċevuti u ppubblikati32 mill-Eurostat huma n-nefqa reali totali skont l-Istat Membru 
u s-sena. L-Eurostat ma jirċevix data skont il-miżura. Iċ-ċifri rrappurtati jirrappreżentaw 
l-ammonti konsolidati fil-livell tal-pjan, maqsuma skont il-kategorija tal-għotjiet u tas-self. 
Din id-data tiġi trażmessa wkoll lill-unità ta’ sorveljanza fiskali tad-DĠ ECFIN u tintuża 
minnha għal skopijiet relatati mal-Proċedura ta’ Defiċit Eċċessiv, u tintuża mid-dipartimenti 
tad-DĠ ECFIN inkarigati mill-implimentazzjoni tal-RRF għal skopijiet ta’ informazzjoni 
u rappurtar. 

L-RRF tipprovdi trasparenza adegwata dwar 
l-ilħuq tal-istadji importanti u l-miri min-naħa 
tal-Istati Membri u d-deċiżjonijiet ta’ ġestjoni 
tal-Kummissjoni, iżda l-informazzjoni ppubblikata 
dwar ir-riċevituri finali, l-ammonti reali 
u r-riżultati mhijiex biżżejjed 

46 It-trasparenza timplika d-divulgazzjoni ta’ informazzjoni dwar l-infiq tal-UE, filwaqt li 
tiggarantixxi li ċ-ċittadini jkollhom aċċess għal informazzjoni ta’ dan it-tip b’mod f’waqtu. 
Flimkien mat-traċċabbiltà, hija element ewlieni biex jiġu garantiti l-akkontabbiltà 
u s-sorveljanza demokratika, u għalhekk huwa essenzjali li tinbena l-fiduċja pubblika 
fil-mod kif jintefqu l-fondi tal-UE. 

 
32 L-Eurostat, “Statistics related to the Recovery and Resilience Facility”. 

https://ec.europa.eu/eurostat/statistics-explained/index.php?title=Statistics_related_to_the_Recovery_and_Resilience_Facility

Il-qafas legali tal-RRF jispeċifika rekwiżiti ċari ta’ trasparenza 
fil-livell maniġerjali, iżda ma jipprevedix divulgazzjoni sħiħa 
dwar il-fluss tal-fondi 

47 Ivvalutajna jekk il-qafas regolatorju stabbilit għall-RRF (ara l-Anness II) iddefiniex b’mod ċar 
ir-rekwiżiti ta’ trasparenza filwaqt li jibni fuq id-dispożizzjonijiet rilevanti tar-Regolament 
Finanzjarju33, li jistabbilixxi l-prinċipji u l-proċeduri li jirregolaw l-istabbiliment, 
l-implimentazzjoni u l-kontroll tal-baġit tal-UE. Ħarisna wkoll lejn ir-rekwiżiti ta’ trasparenza 
taħt il-Faċilità Nikkollegaw l-Ewropa34 (“FNE”) u taħt il-politika ta’ koeżjoni35 għall-qafas 
finanzjarju pluriennali 2021–2027, filwaqt li ħadna kont tad-differenzi fl-oqfsa 
u fl-arranġamenti legali ta’ dawn l-istrumenti. 

48 It-TFUE jiddikjara li l-istituzzjonijiet tal-UE jenħtieġ li “jwettqu xogħolhom b’mod kemm 
jista’ jkun miftuħ”36. Ir-Regolament Finanzjarju jispeċifika wkoll li “ċ-ċittadini jenħtieġ li 
jkunu jafu fejn, u għal liema skop, ikunu qed jintefqu l-fondi mill-Unjoni”, li dan jenħtieġ li 
jinkiseb bil-pubblikazzjoni ta’ “informazzjoni rilevanti dwar ir-riċevituri kollha [jiġifieri, min] 
ta’ fondi”, u li jiġi segwit l-ogħla livell ta’ trasparenza fir-rigward ta’ informazzjoni dwar 
ir-riċevituri ta’ fondi37. Huwa jelenka l-informazzjoni dwar ir-riċevituri li għandha tiġi 
ppubblikata, f’konformità mal-prinċipju tat-trasparenza (ara l-Kaxxa 4). 

 
33 Ir-Regolament (UE, Euratom) 2018/1046. 

34 Ir-Regolament 2021/1153 li jistabbilixxi l-Faċilità Nikkollegaw l-Ewropa. 

35 Ir-Regolament (UE) 2021/1060 li jistipula dispożizzjonijiet komuni dwar il-Fond Ewropew 
għall-Iżvilupp Reġjonali, il-Fond Soċjali Ewropew Plus, il-Fond ta’ Koeżjoni, […]. 

36 It-Trattat dwar il-Funzjonament tal-Unjoni Ewropea, l-Artikolu 15(1). 

37 Il-Premessi 11 u 12 tar-Regolament Finanzjarju tal-2018. 

https://eur-lex.europa.eu/legal-content/MT/TXT/PDF/?uri=CELEX:32018R1046
https://eur-lex.europa.eu/legal-content/MT/TXT/PDF/?uri=CELEX:32021R1153
https://eur-lex.europa.eu/legal-content/MT/TXT/?uri=CELEX%3A02021R1060-20240630
https://eur-lex.europa.eu/LexUriServ/LexUriServ.do?uri=CELEX:12012E/TXT:mt:PDF
https://eur-lex.europa.eu/legal-content/MT/TXT/PDF/?uri=CELEX:32018R1046&from=MT

Kaxxa 4 

Rekwiżiti għall-pubblikazzjoni ta’ informazzjoni dwar ir-riċevituri fil-każ 
ta’ ġestjoni diretta u kondiviża 

Ir-Regolament Finanzjarju tal-2018 jistipula38 li l-Kummissjoni għandha tagħmel 
disponibbli, b’mod xieraq u f’waqtu, informazzjoni dwar ir-riċevituri ta’ fondi 
ffinanzjati mill-baġit39. 

Għall-fondi mmaniġġjati b’mod dirett (bħall-RRF u l-FNE), l-informazzjoni li ġejja 
għandha tiġi ppubblikata għal premji, għal għotjiet u għal kuntratti li jkunu ngħataw 
bħala riżultat ta’ kompetizzjonijiet, proċeduri ta’ għoti ta’ għotjiet jew proċeduri ta’ 
akkwist, u għal esperti magħżulin40: 

o l-isem tar-riċevitur (jista’ jkun benefiċjarju jew kuntrattur41); 

o il-post tar-riċevitur; 

o l-ammont impenjat legalment; u 

o in-natura u l-iskop tal-miżura. 

Bl-istess mod, għall-ġestjoni kondiviża (bħall-fondi tal-politika ta’ koeżjoni), 
ir-Regolament Finanzjarju jiddikjara li l-Kummissjoni u l-Istati Membri jeħtiġilhom 
jirrispettaw il-prinċipju tat-trasparenza42 b’dispożizzjonijiet dettaljati għat-trasparenza 
li jiġu inklużi fir-regoli speċifiċi għas-settur. Pereżempju, ir-Regolament dwar 
Dispożizzjonijiet Komuni għall-qafas finanzjarju pluriennali 2021–2027 jistipula li 
l-awtoritajiet maniġerjali jeħtiġilhom jippubblikaw, fost informazzjoni oħra, 
il-benefiċjarju [u fil-każ tal-akkwist pubbliku, l-isem tal-kuntrattur], l-iskop, il-post 
u l-kost totali tal-operazzjoni43. Ir-rekwiżiti ta’ trasparenza għall-ġestjoni kondiviża ġew 
aġġornati fir-Regolament Finanzjarju tal-2024 (ara l-paragrafu 25). 

Ir-Regolament dwar l-RRF ħatar lill-Istati Membri bħala l-benefiċjarji u l-Kummissjoni 
daħlet fi ftehimiet ta’ finanzjament magħhom (dawn huma r-riċevituri ta’ fondi kif 
iddefinit skont l-Artikolu 2(53) tar-Regolament Finanzjarju). Il-Kummissjoni tiżborża 
l-fondi tal-RRF lill-Istati Membri bħala l-benefiċjarji, li min-naħa tagħhom iqassmu 
l-fondi internament permezz tal-baġit nazzjonali tagħhom lill-korpi responsabbli 
mill-implimentazzjoni tal-miżuri. 

Min-naħa l-oħra, fil-każ ta’ strumenti oħra ta’ ġestjoni diretta bħall-FNE, il-Kummissjoni 
tidħol fi ftehimiet ta’ għotja u tiżborża l-fondi lill-benefiċjarji li jkunu qed jeżegwixxu 
l-proġetti. Bl-istess mod, għall-fondi tal-politika ta’ koeżjoni, taħt ġestjoni kondiviża, 
il-benefiċjarji ġeneralment ikunu l-entitajiet li jimplimentaw l-operazzjonijiet. 

 
38 Ibid., l-Artikolu 38(1). 

49 Ir-Regolament dwar l-RRF fih diversi dispożizzjonijiet dwar it-trasparenza. Dawn huma 
relatati mal-pubblikazzjoni mill-Kummissjoni tad-deċiżjonijiet ta’ ġestjoni rilevanti 
(valutazzjoni tal-RRPs, modifika tal-RRPs u talbiet għall-pagament) u mar-rappurtar 
imwettaq mill-Kummissjoni u mill-Istati Membri dwar il-progress li sar fl-implimentazzjoni 
tal-pjanijiet u tal-istrument (ara l-Anness IV). Ir-rekwiżit li jiġu ppubblikati l-valutazzjonijiet 
tal-RRPs, il-modifiki tagħhom u t-talbiet għall-pagament huwa karatteristika ta’ trasparenza 
li hija speċifika għall-RRF. Din il-karatteristika jaf iżżid is-sensibilizzazzjoni tal-pubbliku dwar 
il-proċess tat-teħid ta’ deċiżjonijiet. 

50 Inizjalment, il-Kummissjoni ppubblikat biss fit-Tabella ta’ Valutazzjoni tal-Irkupru 
u r-Reżiljenza l-ammonti allokati lill-Istati Membri bħala l-benefiċjarji u data oħra varja 
bbażata fuq il-kostijiet stmati tal-RRPs, filwaqt li ma ġie ppubblikat l-ebda dettall dwar 
ir-riċevituri finali tal-fondi44. L-emendi għar-Regolament dwar l-RRF fl-2023 introduċew 
ir-rekwiżit li l-Istati Membri jippubblikaw data dwar l-akbar 100 riċevitur finali45, li 
sussegwentement tiġi ċentralizzata u ppubblikata mill-Kummissjoni fit-Tabella ta’ 
Valutazzjoni tal-RRF46. Din id-dispożizzjoni l-ġdida telenka l-informazzjoni li għandha tiġi 
ppubblikata mill-Istati Membri: 

o fil-każ ta’ persuna ġuridika, l-isem ġuridiku sħiħ tar-riċevitur u n-numru ta’ 
identifikazzjoni tal-VAT jew in-numru ta’ identifikazzjoni tat-taxxa, meta disponibbli, 
jew identifikatur uniku ieħor stabbilit fil-livell nazzjonali; 

o fil-każ ta’ persuna fiżika, l-isem u l-kunjom tar-riċevitur, 

o l-ammont riċevuti minn kull riċevitur, kif ukoll il-miżuri assoċjati li għalihom 
Stat Membru kien irċieva l-finanzjament taħt l-RRF. 

 
39 Ibid., l-Artikolu 38(3). 

40 Ibid.,l-Artikolu 38(2). 

41 Ibid., l-Artikolu 2(53). 

42 Ibid., l-Artikolu 63(1). 

43 L-Artikolu 49(3) tar-Regolament (UE) 2021/1060. 

44 Eucrim, Trade-offs in Auditing the EU Recovery and Resilience Facility – Flexibility vs Compliance: 
A Greek Case Study, il-Volum 4/2023, p. 350. 

45 L-Artikolu 25a tar-Regolament dwar l-RRF kif emendat bir-Regolament (UE) 2023/435 fir-rigward 
tal-kapitoli REPowerEU fil-pjanijiet għall-irkupru u r-reżiljenza. 

46 Il-Kummissjoni Ewropea, Recovery and Resilience Scoreboard. 

https://eur-lex.europa.eu/legal-content/MT/TXT/?uri=CELEX%3A02021R1060-20240630
https://eucrim.eu/media/issue/pdf/eucrim_issue_2023-04.pdf#page=47
https://eucrim.eu/media/issue/pdf/eucrim_issue_2023-04.pdf#page=47
https://eucrim.eu/media/issue/pdf/eucrim_issue_2023-04.pdf#page=47
https://eur-lex.europa.eu/legal-content/MT/TXT/PDF/?uri=CELEX:02021R0241-20240301
https://eur-lex.europa.eu/legal-content/MT/TXT/?uri=CELEX:32023R0435
https://ec.europa.eu/economy_finance/recovery-and-resilience-scoreboard/index.html

51 Madankollu, din id-dispożizzjoni l-ġdida dwar it-trasparenza, li ġiet introdotta sentejn wara 
li bdiet l-implimentazzjoni tal-RRF, hija limitata għall-akbar 100 riċevitur finali. Billi 
d-dispożizzjoni ma tipprevedix trasparenza sħiħa dwar l-użu tal-finanzjament taħt l-RRF, 
l-Ombudsman Ewropew irrakkomandat li l-Kummissjoni tħeġġeġ lill-Istati Membri 
jippubblikaw informazzjoni dwar ir-riċevituri kollha tal-finanzjament taħt l-RRF sabiex 
tissaħħaħ l-akkontabbiltà fl-użu tal-fondi tal-RRF47. Fi gwida sussegwenti, il-Kummissjoni 
semmiet li “l-Istati Membri jistgħu jippubblikaw lista li tmur lil hinn mill-minimu ta’ 
100 stabbilit mir-Regolament RRF”48. Sa tmiem ix-xogħol tal-awditjar li wettaqna, 
l-ebda Stat Membru fil-kampjun tagħna ma kien mar lil hinn mill-minimu ta’ 100. 

L-Istati Membri jipprovdu informazzjoni parzjali dwar l-użu 
tal-fondi tal-RRF lil hinn mis-settur pubbliku u l-informazzjoni 
dwar ir-riżultati mhijiex biżżejjed 

52 Skont id-dispożizzjonijiet iffirmati mill-Kummissjoni u l-Istati Membri fil-ftehim ta’ 
finanzjament, l-informazzjoni, il-komunikazzjoni u l-pubbliċità tal-Istati Membri 
għall-finanzjament fl-implimentazzjoni tal-RRP għandhom ikunu mill-inqas tal-istess livell 
bħal dak meħtieġ mir-regoli tal-Istat Membru għall-finanzjament pubbliku mingħajr 
kontribuzzjonijiet mill-baġit tal-Unjoni49. Għalhekk ivverifikajna jekk l-Istati Membri 
jippubblikawx informazzjoni baġitarja għall-RRPs tagħhom u l-eżekuzzjoni tagħha, kif 
jagħmlu għall-baġit nazzjonali tagħhom. 

53 Sibna li l-Istati Membri fil-kampjun tagħna jipprovdu informazzjoni baġitarja dwar l-RRPs 
u l-eżekuzzjoni tagħhom b’mod differenti. Erba’ Stati Membri (il-Bulgarija, l-Estonja, 
il-Latvja u r-Rumanija) jippubblikaw baġit separat u s-sitt Stati Membri l-oħra (l-Awstrija, 
Franza, il-Ġermanja, Malta, in-Netherlands u Spanja) iqisu li l-RRPs jiffurmaw parti 
mill-baġit nazzjonali tagħhom. 

 
47 L-Ombudsman Ewropew, “Nota tal-għeluq dwar l-Inizjattiva Strateġika dwar it-trasparenza 

u r-responsabbiltà tal-Faċilità għall-Irkupru u r-Reżiljenza”. 

48 Il-Kummissjoni Ewropea, Rapport lill-Parlament Ewropew u lill-Kunsill dwar l-implimentazzjoni 
tal-RRF, l-Anness V: Riċevituri finali taħt il-Faċilità għall-Irkupru u r-Reżiljenza, 
(COM(2024) 474 final). 

49 Il-Kummissjoni Ewropea, “Regoli dwar il-komunikazzjoni u l-viżibbiltà, Programmi ta’ 
finanzjament tal-Unjoni Ewropea 2021-27: gwida għall-Istati Membri”, p. 38. 

https://www.ombudsman.europa.eu/mt/doc/closing-note/mt/175056
https://www.ombudsman.europa.eu/mt/doc/closing-note/mt/175056
https://eur-lex.europa.eu/legal-content/MT/ALL/?uri=CELEX:52024DC0474
https://op.europa.eu/mt/publication-detail/-/publication/d1d3df9b-03e9-11ed-acce-01aa75ed71a1/language-mt
https://op.europa.eu/mt/publication-detail/-/publication/d1d3df9b-03e9-11ed-acce-01aa75ed71a1/language-mt

54 Analizzajna wkoll l-informazzjoni li saret disponibbli għall-pubbliku fuq il-portali tal-RRF 
tal-Istati Membri inklużi fil-kampjun. Sibna li 6 mill-10 Stati Membri fil-kampjun tagħna 
(l-Awstrija, il-Bulgarija, l-Estonja, Franza, il-Latvja u Spanja) jippubblikaw statistika dettaljata 
dwar il-progress fl-implimentazzjoni tal-RRP fuq il-portali tagħhom tal-RRF. Din 
l-informazzjoni tvarja minn dettalji tal-proċessi tal-akkwist pubbliku sa mapep interattivi 
tal-proġetti u statistika dwar il-kisbiet tal-miżuri. Billi dawn l-elementi mhumiex meħtieġa 
mill-qafas legali, is-suġġetti ppreżentati u l-livell ta’ dettall ivarjaw bil-kbir bejn l-Istati 
Membri. Mill-perspettiva tal-prestazzjoni, osservajna li ġeneralment dawn il-portali 
pubbliċi jinkludu informazzjoni dwar l-ilħuq tal-istadji importanti u l-miri, iżda ma jinkludux 
informazzjoni dwar l-indikaturi komuni u r-riżultati reali miksuba jew dwar l-ilħuq 
tal-objettivi kumplessivi tal-miżuri kif spjegat fid-dettall fid-Deċiżjonijiet ta’ 
Implimentazzjoni tal-Kunsill (CIDs). F’rapporti preċedenti diġà osservajna li l-istadji 
importanti u l-miri tal-RRF huma aktar iffukati fuq l-outputs aktar milli fuq ir-riżultati, 
ivarjaw fl-ambizzjoni, xi drabi ma jkunux ċari u mhux dejjem ikopru l-istadji ewlenin ta’ 
implimentazzjoni ta’ miżura, inkluża t-tlestija50, u għalhekk inqisu li l-informazzjoni 
ppubblikata dwar ir-riżultati mhijiex biżżejjed. 

55 Mill-10 Stati Membri fil-kampjun tagħna, il-portal Bulgaru tal-RRF fih l-aktar informazzjoni 
komprensiva, inkluża l-lista sħiħa tar-riċevituri finali, il-kuntratturi u s-sottokuntratturi, 
l-ammonti mħallsa u l-istatus ta’ implimentazzjoni (ara l-Kaxxa 5). 

 
50 Ir-Rapport Speċjali 26/2023, il-paragrafi 30–51; ir-Rapport Analitiku 02/2025, il-paragrafu 11 

u r-Rapport Speċjali 13/2025, il-paragrafi 56–71. 

https://www.eca.europa.eu/ECAPublications/SR-2023-26/SR-2023-26_MT.pdf
https://www.eca.europa.eu/ECAPublications/RV-2025-02/RV-2025-02_MT.pdf
https://www.eca.europa.eu/mt/publications/SR-2025-13

Kaxxa 5 

Il-portal pubbliku tal-RRF u s-sistema ta’ informazzjoni maniġerjali 
fil-Bulgarija 

o Is-Sistema ta’ Informazzjoni Maniġerjali Unifikata (UMIS) tintuża għall-ġestjoni 
tal-proġetti kollha ffinanzjati mill-UE. Hija strutturata bħala erba’ moduli: 
l-Applikanti, ir-Rappurtar, Intern (għall-maniġment) u Pubbliku — kollha jiġu 
aġġornati awtomatikament meta l-informazzjoni tittella’ u tiġi approvata. 
Il-modulu pubbliku jaħdem bħala paġna web b’aċċess bla ħlas, li turi 
informazzjoni dwar il-programmi kollha tal-UE, inkluża l-RRF. 

o Il-modulu pubbliku jippermetti drill-down tad-data, mill-paġna inizjali tal-RRP 
sal-lista ta’ komponenti, miżuri u proġetti. Jintwerew l-ammonti stmati, 
ikkuntrattati u mħallsa. Għal kull proġett, hemm disponibbli informazzjoni 
addizzjonali dwar ir-riċevitur finali, il-lista tal-entitajiet parteċipanti (kuntratturi, 
sottokuntratturi, membri tal-konsorzju), u l-progress dwar l-indikaturi assenjati. 

o Il-modulu pubbliku tal-UMIS imur lil hinn mir-rekwiżiti ta’ pubblikazzjoni tal-RRF, 
inkluża l-lista tar-riċevituri finali u l-informazzjoni kollha dwar l-istatus ta’ 
implimentazzjoni tal-miżuri. 

Is-sistema tippermetti li kwalunkwe utent tal-modulu pubbliku jagħżel jew ifittex 
kwalunkwe entità fis-sistema (ir-riċevitur finali, il-kuntrattur, is-sottokuntrattur) u jara 
l-proġetti/il-miżuri kollha li fihom tipparteċipa dik l-entità jew li għalihom tirċievi 
finanzjament (għall-programmi kollha tal-UE). Ir-rapporti jistgħu jiġu prodotti 
f’diversi formati. 

56 L-Istati Membri kollha fil-kampjun tagħna jippubblikaw fuq il-portali tagħhom il-lista 
tal-akbar 100 riċevitur finali flimkien mal-ammonti. Wettaqna wkoll analiżi tal-kontenut 
tal-listi ppubblikati tal-akbar 100 riċevitur finali għall-Istati Membri inklużi fil-kampjun. 

57 L-informazzjoni ppreżentata fihom mhux dejjem tkun għalkollox konformi mar-rekwiżiti 
tar-Regolament dwar l-RRF, kif ġie ċċarat fil-gwida tal-Kummissjoni. Pereżempju, Spanja 
u r-Rumanija jippubblikaw l-ammonti aġġudikati lir-riċevituri finali u mhux l-ammonti 
riċevuti kif meħtieġ mir-Regolament dwar l-RRF. Ara l-Anness V għal lista tad-defiċjenzi 
u l-inkonsistenzi li sibna fil-listi tal-akbar 100 riċevitur finali. 

58 B’mod ġenerali, sibna li s-sehem tar-riċevituri finali f’dawn il-listi li jirrappreżentaw 
ministeri, aġenziji u korpi pubbliċi oħra, inklużi intrapriżi tal-Istat, kien jirrappreżenta medja 
ta’ kemxejn aktar minn 50 % fl-Istati Membri kollha magħżula. Fl-istess ħin, l-ammonti 
totali marbuta ma’ dawn ir-riċevituri finali tal-korpi pubbliċi qabżu l-medja ta’ 80 % fl-Istati 
Membri kollha magħżula (ara l-Figura 2 għar-riżultati tal-analiżi li wettaqna skont l-Istat 
Membru). Ninnutaw li din is-sitwazzjoni hija kumplessivament simili għal dik li osservajna 
għall-FNE, fond ieħor tal-UE mmaniġġjat b’mod dirett, ibbażat fuq data disponibbli 
fis-Sistema ta’ Trasparenza Finanzjarja (“STF”) (ara l-Anness VI). 

Figura 2 | Analiżi tal-listi tal-akbar 100 riċevitur finali tal-RRF fil-kampjun 
tagħna 

 
Nota: ir-Rumanija u Spanja jirrappurtaw abbażi tal-ammonti aġġudikati (ara l-Anness V). 

Sors: il-QEA, abbażi ta’ data disponibbli għall-pubbliku matul ix-xogħol tal-awditjar li wettaqna fl-ewwel nofs 
tal-2025. 

AT

skont l-għadd ta’ riċevituri finaliskont l-ammont

% privati vs. pubbliċi fil-listi tal-akbar 100 riċevitur

Entitajiet 
privati

Entitajiet
pubbliċi

ammont totali
(EUR miljun)

DE

EE

ES

FR

LV

MT

NL

RO

0 % 20 % 40 % 60 % 80 % 100 % 0 % 20 % 40 % 60 % 80 % 100 %

1 462.0

646.2

4 804.8

379.1

9 846.0 *

8 340.5

429.9

60.8

1 673.8

15 762.9 *

59 Abbażi ta’ din l-analiżi, nikkonkludu li l-pubblikazzjoni ta’ informazzjoni biss dwar l-akbar 
100 riċevitur finali tal-finanzjament taħt l-RRF ma tirriflettix b’mod xieraq l-użu kumplessiv 
tal-fondi. Dan huwa dovut għall-fatt li f’ħafna każijiet ir-riċevituri finali kif iddefiniti51 huma 
korpi pubbliċi u r-Regolament dwar l-RRF ma jestendix l-obbligu ta’ pubblikazzjoni 
għall-kuntratturi, li spiss jirrappreżentaw l-ewwel livell ta’ involviment tas-settur privat 
fil-fluss tal-fondi tal-RRF. Madankollu, billi proporzjon sinifikanti tan-nefqa taħt l-RRF 
jintefaq permezz ta’ kuntratti ta’ akkwist pubbliku għal xogħlijiet u servizzi mwettqa minn 
kuntratturi, ninnutaw li l-fondi li jidhru bħala li ġew żborżati ġeneralment jiġu kkuntrattati 
ulterjorment lil entitajiet tas-settur privat. Ara t-Tabella 3 għal eżempju tal-viżibbiltà li hija 
possibbli lil hinn mir-riċevituri finali permezz ta’ portal pubbliku komprensiv tal-RRF bħal 
dak li jintuża mill-Bulgarija.  

Tabella 3 | Eżempju ta’ ammonti kkuntrattati minn riċevituri finali tal-korpi 
pubbliċi magħżula mil-lista ta’ riċevituri finali tal-Bulgarija (f’EUR) 

* L-ammonti mħallsa huma mil-lista tal-akbar 100 riċevitur finali. 

Sors: il-QEA u l-UMIS tal-Bulgarija, data estratta f’Settembru 2025. 

60 B’mod ġenerali, sibna li filwaqt li l-maġġoranza tal-Istati Membri inklużi fil-kampjun 
jippubblikaw ukoll statistika varja dwar l-implimentazzjoni tal-RRPs tagħhom, 
l-informazzjoni dwar ir-riżultati hija minima u t-trasparenza dwar il-kostijiet reali u dwar 
min jirċievi l-fondi tal-RRF mhijiex kompleta. B’riżultat ta’ dan, l-informazzjoni dwar l-użu 
tal-fondi, speċjalment lil hinn mis-settur pubbliku, hija limitata u ma tiggarantix trasparenza 
sħiħa tal-RRF. 

 
51 Il-Kummissjoni Ewropea, Gwida dwar il-Pjanijiet għall-Irkupru u r-Reżiljenza fil-kuntest 

tar-REPowerEU (2023/C 80/01), p. 34; il-Kummissjoni Ewropea, Gwida dwar il-pjanijiet 
għall-irkupru u r-reżiljenza (C/2024/4618), p. 18; u l-Kummissjoni Ewropea, Rapport 
lill-Parlament Ewropew u lill-Kunsill dwar l-implimentazzjoni tal-RRF, l-Anness V: Riċevituri finali 
taħt il-Faċilità għall-Irkupru u r-Reżiljenza, (COM(2024) 474). 

Riċevitur Finali Ammonti 
mħallsa (*) 

Kost stmat 
tal-miżura 

(A) 

Ammonti 
kkuntrattati 

(B) 

Ikkuntrattati % 
(B)/(A) 

Għadd ta’ 
kuntratturi 

Metropoliten JSC 77 050 281 110 530 000 111 188 302  101 % 5 

Operatur 
tas-Sistema 
tal-Elettriku 

22 628 897 189 180 000 131 267 144  69 % 113 

Ministeru 
tal-Agrikoltura 6 010 807 10 200 000 12 021 614  118 % 1 

https://eur-lex.europa.eu/legal-content/MT/TXT/PDF/?uri=CELEX:52023XC0303(01)
https://eur-lex.europa.eu/legal-content/MT/TXT/PDF/?uri=OJ:C_202404618
https://eur-lex.europa.eu/legal-content/EN-MT/TXT/?from=MT&uri=CELEX%3A52024DC0474

L-informazzjoni li saret disponibbli fil-livell tal-Kummissjoni 
hija estensiva iżda ma fihiex dettalji dwar l-użu tal-fondi 
fl-Istati Membri 

61 Analizzajna t-trasparenza tal-RRF fil-livell tal-Kummissjoni abbażi ta’ valutazzjonijiet 
ippubblikati, rapporti, siti elettroniċi u għodod online oħra disponibbli. 

Il-Kummissjoni tipprovdi trasparenza permezz tal-valutazzjonijiet dettaljati 
u r-rappurtar estensiv tagħha 

62 Il-Kummissjoni toħroġ valutazzjonijiet, rapporti u diversi pubblikazzjonijiet oħra dwar 
il-progress u r-riżultati tal-implimentazzjoni tal-RRF (ara t-Tabella 4). 

Tabella 4 | Informazzjoni dwar l-RRF ippubblikata mill-Kummissjoni 

 Pubblikazzjoni Data/Frekwenza Bażi legali 

Valutazzjonijiet 
(pubbliċi) imwettqa 
mill-Kummissjoni 

Valutazzjoni tal-RRPs 
oriġinali u dawk 
modifikati, inklużi: 
a) id-Deċiżjoni ta’ 
Implimentazzjoni 
tal-Kunsill 
u b) id-Dokument ta’ 
Ħidma tal-Persunal 
tal-Kummissjoni 

Skont l-Istat Membru 
għall-pjan inizjali u kull 
pjan modifikat 

L-Artikoli 19 u 20(1) 
tar-Regolament dwar 
l-RRF 

Arranġamenti 
Operazzjonali li fihom 
l-arranġamenti 
u l-iskeda ta’ żmien 
għall-monitoraġġ 
u l-implimentazzjoni, 
l-indikaturi rilevanti, 
eċċ. 

Skont l-Istat Membru 
għall-pjan inizjali u kull 
pjan modifikat 

L-Artikolu 20(6) 
tar-Regolament dwar 
l-RRF 

Valutazzjoni tat-talbiet 
għall-pagament tal-Istati 
Membri, inklużi: 
a) il-valutazzjoni 
preliminari 
tal-Kummissjoni 
u b) id-Deċiżjoni ta’ 
Implimentazzjoni 
tal-Kummissjoni 

Għal kull talba 
għall-pagament 
ippreżentata 

L-Artikolu 24(4) 
tar-Regolament dwar 
l-RRF 

 Pubblikazzjoni Data/Frekwenza Bażi legali 

Rappurtar 

Rapport annwali dwar 
l-implimentazzjoni 
tal-RRF 

Annwali, mingħajr data 
fissa 

L-Artikolu 31 
tar-Regolament dwar 
l-RRF 

Rapport ta’ rieżami 
dwar l-implimentazzjoni 
tal-RRF 

Il-31 ta’ Lulju 2022 
(rapport ta’ darba) 

L-Artikolu 16 
tar-Regolament dwar 
l-RRF 

Evalwazzjoni ta’ nofs 
it-terminu u studju ta’ 
sostenn indipendenti 

Frar 2024 
L-Artikolu 32 
tar-Regolament dwar 
l-RRF 

Evalwazzjoni ex post Sal-31 ta’ Diċembru 2028 
L-Artikolu 32 
tar-Regolament dwar 
l-RRF 

 

Pubblikazzjonijiet 
oħra 

Analiżijiet tematiċi 
tal-miżuri fil-pjanijiet 
u eżempji li juru 
l-progress 
fl-implimentazzjoni taħt 
il-pilastri 

Iddeterminati minn 
eventi, diversi drabi 
fis-sena 

L-Artikolu 1 
tar-Regolament 
Delegat 2021/2106 

Rapporti tal-Pajjiżi 
tas-Semestru Ewropew 
inkluż l-impatt tal-RRF 
fuq 
ir-rakkomandazzjonijiet 
speċifiċi għall-pajjiż 

Annwali 

Is-Semestru Ewropew 
u l-Faċilità għall-Irkupru 
u r-Reżiljenza, 
l-Artikolu 27 

Sommarji tad-djalogu 
dwar l-irkupru 
u r-reżiljenza 

Fuq l-inizjattiva 
tal-Parlament, u jistgħu 
jsiru sa kull xahrejn 

L-Artikolu 26 
tar-Regolament dwar 
l-RRF 

Skedi informattivi 
u Għarfien dwar 
l-impatt tal-RRF 
u l-Eventi tal-RRF 

Iddeterminati minn 
event 

Inizjattiva 
tal-Kummissjoni 

Sors: il-QEA. 

63 Ir-riżultati tal-valutazzjoni li l-Kummissjoni wettqet fir-rigward tal-RRPs inizjali u modifikati 
huma spjegati fid-dettall fid-“Dokumenti ta’ ħidma tal-persunal”. Dawn id-dokumenti, 
flimkien mal-approvazzjoni formali sussegwenti tal-pjan fid-Deċiżjoni ta’ Implimentazzjoni 
tal-Kunsill (“CID”) u l-arranġamenti operazzjonali huma disponibbli għall-pubbliku fuq is-sit 
elettroniku tal-RRF tal-Kummissjoni. Kull CID innifisha hija akkumpanjata minn anness li 
jagħti dettalji dwar kull miżura fil-pjan, l-objettiv ġenerali tagħha u l-istadji importanti 
u l-miri tagħha. 

64 Barra minn hekk, għal kull talba għall-pagament ippreżentata mill-Istati Membri, 
il-Kummissjoni tħejji dokument bil-valutazzjoni tagħha dwar l-ilħuq tal-istadji importanti 
u l-miri. Din il-valutazzjoni dwar ir-robustezza tal-evidenza pprovduta, iċ-ċarezza tar-riżultati 
tanġibbli, u l-konsistenza tal-implimentazzjoni mal-indikaturi u l-iskadenzi miftiehma hija 
ppreżentata f’format narrattiv. Tipprovdi wkoll dettalji dwar kull stadju importanti u mira 
inklużi fit-talba għall-pagament u tippubblika l-valutazzjoni preliminari pożittiva jew parzjali 
tagħha tal-ilħuq sodisfaċenti tal-istadji importanti u l-miri. 

65 F’wieħed mir-rapporti preċedenti tagħna52 kkonkludejna li l-ewwel rapport annwali 
tal-Kummissjoni dwar l-implimentazzjoni tal-RRF, maħruġ fl-2022, ma pprovdiex stampa 
komprensiva tal-progress li nkiseb f’dak iż-żmien u enfasizzajna li dan kien l-aktar minħabba 
l-fatt li l-implimentazzjoni tal-RRF kienet fl-istadji bikrija. Għalhekk, meta jitqies it-twaqqit 
ta’ dan l-awditu, analizzajna l-pubblikazzjonijiet sussegwenti tal-Kummissjoni biex 
nivvalutaw kemm huma pprovdew informazzjoni dwar il-progress miksub 
fl-implimentazzjoni. 

66 Sa meta ġie konkluż ix-xogħol tal-awditjar li wettaqna f’nofs l-2025, il-Kummissjoni kienet 
ippubblikat tliet rapporti annwali. Abbażi tal-analiżi li wettaqna ta’ dawn ir-rapporti, 
il-Kummissjoni issa tipprovdi valutazzjoni aktar komprensiva tal-progress 
fl-implimentazzjoni tal-RRF. B’mod partikolari, ir-rapporti jinkludu rappreżentazzjonijiet 
viżwali tal-implimentazzjoni ġenerali tal-istadji importanti u tal-miri, ħarsa ġenerali 
komparattiva lejn il-progress li sar taħt kull pilastru tal-politika fil-livell tal-Istati Membri, 
eżempji speċifiċi ta’ miżuri implimentati b’impatt li jista’ jitkejjel fuq il-kompetittività, 
u eżempji illustrattivi ta’ stadji importanti u miri milħuqa, organizzati skont il-pilastru ta’ 
politika. Minkejja dan, ir-rapporti annwali tal-Kummissjoni għadhom ma jinkludux 
informazzjoni dwar il-kostijiet reali. 

 
52 Ir-Rapport Speċjali 26/2023, il-paragrafi 86–87. 

https://www.eca.europa.eu/ECAPublications/SR-2023-26/SR-2023-26_MT.pdf

67 Fil-bidu tal-2024, il-Kummissjoni ppubblikat ukoll l-evalwazzjoni ta’ nofs it-terminu 
tal-RRF53. Hawnhekk tippreżenta sejbiet konsistenti mar-rapporti annwali, li fihom 
is-sejbiet prinċipali huma appoġġati minn eżempji ta’ miżuri li tlestew (eż. il-kaxxa “twassil 
ta’ riżultati tanġibbli fil-prattika”54). Din l-evalwazzjoni hija bbażata fuq studju ta’ sostenn 
indipendenti55 li jipprovdi eżempji ta’ kif il-miżuri li tlestew ikkontribwew għal eżiti 
tanġibbli, u b’hekk jirfdu l-progress lejn l-objettivi ġenerali56. 

68 Mill-2023 ’il hawn, ir-rapporti annwali dwar l-implimentazzjoni tal-RRF kien fihom aktar 
informazzjoni dwar miżuri mdewma u mhux lesti li kienu neqsin fir-rapporti tal-202257, 
bħal ċifri dwar it-tip ta’ stadji importanti u miri mdewma58. Dawn jinkludu wkoll ċarts dwar 
l-implimentazzjoni tar-rakkomandazzjonijiet speċifiċi għall-pajjiż59. Barra minn hekk, filwaqt 
li l-informazzjoni dwar l-indikaturi komuni kienet nieqsa fir-rapport annwali tal-202260, 
ir-rapporti tal-202361 u tal-202462 jinkludu ħarsa ġenerali konsolidata lejn ir-riżultati taħt 
l-14-il indikatur komuni stabbiliti għall-RRF. 

 
53 Il-Komunikazzjoni tal-Kummissjoni lill-Parlament Ewropew, lill-Kunsill, lill-Kumitat Ekonomiku 

u Soċjali Ewropew u lill-Kumitat tar-Reġjuni, “It-tisħiħ tal-UE permezz ta’ riformi u investimenti 
ambizzjużi” tal-21 ta’ Frar 2024, COM(2024) 82 (Komunikazzjoni dwar l-evalwazzjoni ta’ nofs 
it-terminu). 

54 Ibid., p. 3. 

55 Study supporting the mid-term Evaluation of the Recovery and Resilience Facility, 
Diċembru 2023. 

56 L-SWD(2024) 70, li jakkumpanja l-Komunikazzjoni dwar l-evalwazzjoni ta’ nofs it-terminu, p. 37. 

57 Ir-Rapport Speċjali 26/2023, il-paragrafu 86. 

58 Ir-Rapport mill-Kummissjoni COM(2023) 545 final/2, p. 14. 

59 Ibid., p. 78. 

60 Ir-Rapport Speċjali 26/2023, il-paragrafu 87. 

61 Ir-Rapport mill-Kummissjoni COM(2023) 545 final/2, pp. 14–16. 

62 Ir-Rapport mill-Kummissjoni COM(2024) 474 final, p. 37. 

https://eur-lex.europa.eu/legal-content/MT/TXT/PDF/?uri=CELEX:52024DC0082
https://eur-lex.europa.eu/legal-content/MT/TXT/PDF/?uri=CELEX:52024DC0082
https://commission.europa.eu/document/download/7fff9205-b77a-4a3f-ad85-8a4c88cb6503_en?filename=study-supporting-the-mid-term-evaluation-of-the-recovery-and-resilience-facility_0.pdf
https://www.eca.europa.eu/ECAPublications/SR-2023-26/SR-2023-26_MT.pdf
https://eur-lex.europa.eu/legal-content/EN/TXT/PDF/?uri=CELEX:52023DC0545R(01)
https://www.eca.europa.eu/ECAPublications/SR-2023-26/SR-2023-26_MT.pdf
https://eur-lex.europa.eu/legal-content/EN/TXT/PDF/?uri=CELEX:52023DC0545R(01)
https://eur-lex.europa.eu/resource.html?uri=cellar:fa513a0c-86e3-11ef-a67d-01aa75ed71a1.0001.02/DOC_1&format=PDF

69 Lil hinn minn dawn ir-rapporti annwali, paġni web tematiċi addizzjonali63 u valutazzjonijiet 
ekonomiċi64 bi studji ta’ każijiet speċifiċi għall-pajjiż jipprovdu wkoll informazzjoni dwar 
il-progress miksub. F’oqsma magħżula, il-Kummissjoni tippubblika sett ta’ analiżijiet 
tematiċi għal firxa ta’ oqsma ta’ politika65, inklużi taqsimiet dwar “prattiki tajbin” relatati 
mal-proġetti bl-akbar impatt implimentati mill-Istati Membri66. 

70 Fit-tqabbil tat-trasparenza fil-livell tal-Kummissjoni għall-RRF u għall-politika ta’ koeżjoni 
għall-perjodu 2021–2027, l-analiżi li wettaqna tindika li t-trasparenza hija aktar avvanzata 
taħt l-RRF għall-valutazzjoni tal-pjanijiet nazzjonali u tat-talbiet għall-pagament. 
Il-Kummissjoni tippubblika informazzjoni sostanzjali dwar il-valutazzjonijiet li twettaq, 
inklużi dokumenti ta’ ħidma tal-persunal dettaljati. B’kuntrast ma’ dan, informazzjoni 
ekwivalenti ma tiġix iddivulgata b’mod sistematiku taħt il-politika ta’ koeżjoni 
għall-approvazzjoni tal-ftehimiet ta’ sħubija jew tal-programmi nazzjonali. Dan ġie osservat 
ukoll mill-Parlament Ewropew67. Madankollu, fir-rigward tar-rappurtar u l-pubblikazzjoni 
tal-informazzjoni dwar l-implimentazzjoni jew il-monitoraġġ, iż-żewġ oqfsa joffru livell 
kumparabbli ta’ trasparenza. Ara l-Anness VII għal tabella tal-informazzjoni ppubblikata 
mill-Kummissjoni għall-koeżjoni kumparabbli mal-informazzjoni ppreżentata għall-RRF 
hawn fuq fit-Tabella 4. 

71 Sibna li r-rappurtar tal-Kummissjoni jmur lil hinn mir-rekwiżiti minimi stabbiliti 
fir-Regolament dwar l-RRF (ara l-Anness IV). Pereżempju, dan huwa l-każ għad-Dokumenti 
ta’ Ħidma tal-Persunal mehmuża mal-valutazzjonijiet tal-RRPs, il-valutazzjonijiet preliminari 
tat-talbiet għall-pagament, l-analiżijiet tematiċi, u pubblikazzjonijiet oħra ddeterminati 
minn event. B’mod ġenerali, inqisu li dawn id-divulgazzjonijiet dettaljati jikkontribwixxu 
għal livell adegwat ta’ trasparenza dwar il-progress li sar mill-Istati Membri fl-ilħuq 
tal-istadji importanti u l-miri tal-RRF, u dwar id-deċiżjonijiet ta’ ġestjoni tal-Kummissjoni. 
Madankollu, dawn il-pubblikazzjonijiet ma jirriflettux il-kostijiet reali tal-Istati Membri 
għall-implimentazzjoni tal-miżuri. 

 
63 https://energy.ec.europa.eu/topics/funding-and-financing/recovery-and-resilience-facility-

clean-energy_mt. 

64 Il-Kummissjoni Ewropea, Economic Impacts of the Recovery and Resilience Facility: New Insights 
at Sectoral Level and the Case of Germany tal-21 ta’ Mejju 2025. 

65 Il-Kummissjoni Ewropea, Thematic Analyses. 

66 Il-Kummissjoni Ewropea, Employment and Labour Market Thematic Analysis, p. 7. 

67 Il-Briefing tal-Parlament Ewropew, Cohesion partnership agreements: Implementation and 
oversight, p. 10. 

https://energy.ec.europa.eu/topics/fundingandfinancing/recoveryandresiliencefacility-cleanenergy_mt
https://energy.ec.europa.eu/topics/fundingandfinancing/recoveryandresiliencefacility-cleanenergy_mt
https://economy-finance.ec.europa.eu/document/download/8b42b93b-288a-498c-bb2f-3a00c837541c_en?filename=dp221_mt_2.pdf
https://economy-finance.ec.europa.eu/document/download/8b42b93b-288a-498c-bb2f-3a00c837541c_en?filename=dp221_mt_2.pdf
https://economy-finance.ec.europa.eu/document/download/8b42b93b-288a-498c-bb2f-3a00c837541c_en?filename=dp221_mt_2.pdf
https://ec.europa.eu/economy_finance/recovery-and-resilience-scoreboard/thematic_analysis.html
https://ec.europa.eu/economy_finance/recovery-and-resilience-scoreboard/assets/thematic_analysis/scoreboard_thematic_analysis_employment.pdf
https://www.europarl.europa.eu/RegData/etudes/BRIE/2023/749796/EPRS_BRI(2023)749796_EN.pdf
https://www.europarl.europa.eu/RegData/etudes/BRIE/2023/749796/EPRS_BRI(2023)749796_EN.pdf
https://www.europarl.europa.eu/RegData/etudes/BRIE/2023/749796/EPRS_BRI(2023)749796_EN.pdf

Is-Sistema ta’ Trasparenza Finanzjarja tipprovdi dak li huwa legalment 
meħtieġ għall-RRF u l-“mappa tal-proġetti” hija inizjattiva tajba iżda 
b’limitazzjonijiet 

72 Minbarra s-sit elettroniku tal-RRF minn fejn jiġu ppubblikati d-dokumenti u l-inizjattivi 
rilevanti kollha, il-Kummissjoni tuża tliet portali online differenti għall-pubblikazzjoni ta’ 
informazzjoni dwar il-progress li sar fl-implimentazzjoni tal-RRF: is-STF, it-Tabella ta’ 
Valutazzjoni tal-Irkupru u r-Reżiljenza u l-“mappa tal-proġetti” appoġġati mill-RRF. 

73 Ir-Regolament dwar l-RRF huwa ambigwu dwar jekk ir-rappurtar pubbliku tal-Kummissjoni 
dwar il-progress fl-implimentazzjoni jenħtieġx li juża l-kostijiet reali68 u, kif ġie nnutat hawn 
fuq, il-Kummissjoni ma tiġborx il-kostijiet reali skont il-miżura u l-pilastru (ara 
l-paragrafi 43–45). B’riżultat ta’ dan, l-informazzjoni kollha dwar il-kostijiet fit-Tabella ta’ 
Valutazzjoni, ħlief għal-listi tal-akbar 100 riċevitur finali u l-pagamenti reali magħmula 
lill-Istati Membri, hija bbażata fuq stimi, u l-informazzjoni dwar min jirċievi l-finanzjament 
taħt l-RRF, kemm jirċievu, u għal liema skop, hija limitata għall-akbar 100 riċevitur f’kull 
Stat Membru. F’rapport preċedenti69, ivvalutajna t-Tabella ta’ Valutazzjoni u kkonkludejna li 
kien hemm diversi defiċjenzi metodoloġiċi. 

74 Is-STF hija bażi ta’ data, disponibbli għall-pubbliku, tal-benefiċjarji tal-finanzjament mill-UE. 
Mill-2007 tinkludi informazzjoni dwar il-finanzjament mill-UE pprovdut taħt il-ġestjoni 
diretta u indiretta tal-Kummissjoni, abbażi tad-data mis-sistema ċentrali tal-kontabbiltà fuq 
il-bażi tad-dovuti li tintuża mill-Kummissjoni. Mill-2021 ’il hawn, is-STF inkludiet ukoll 
informazzjoni dwar l-RRF u għalhekk tkopri aktar minn nofs in-nefqa tal-baġit tal-UE70. 
Mill-2028 ’il quddiem, is-STF jenħtieġ li tkopri wkoll il-finanzjament mill-UE taħt il-ġestjoni 
kondiviża tal-Kummissjoni u tal-Istati Membri, abbażi tar-riformulazzjoni tar-Regolament 
Finanzjarju71. 

 
68 Ir-Rapport Speċjali 26/2023, il-paragrafu 87. 

69 Ibid., il-paragrafi 74–83. 

70 Il-Kummissjoni Ewropea, Financial Transparency System – Overview (aċċessat 
fid-19 ta’ Ġunju 2025). 

71 L-Artikoli 38(1) u 277(6) tar-Regolament (UE, Euratom) 2024/2509. 

https://reforms-investments.ec.europa.eu/recovery-and-resilience-facility-1_mt
https://www.eca.europa.eu/ECAPublications/SR-2023-26/SR-2023-26_MT.pdf
https://www.eca.europa.eu/ECAPublications/SR-2023-26/SR-2023-26_MT.pdf
https://ec.europa.eu/budget/financial-transparency-system/overview.html
https://eur-lex.europa.eu/legal-content/mt/TXT/?uri=CELEX%3A32024R2509

75 Is-STF fiha data varja dwar il-benefiċjarji tal-finanzjament mill-UE u l-ammonti relatati 
mal-proġetti. Madankollu, għall-RRF, is-STF tipprovdi biss informazzjoni fil-livell tal-Istati 
Membri u mhux fil-livell tar-riċevituri finali minħabba l-istruttura legali speċifika tal-RRF li 
fiha l-Istati Membri huma ddefiniti bħala l-benefiċjarji. Is-STF turi wkoll diversi “benefiċjarji” 
oħra (215 fiż-żmien tal-awditu), iżda dawn huma entitajiet marbuta mal-element ta’ 
appoġġ tekniku tal-RRF. Għalhekk, għall-kuntrarju ta’ fondi oħra tal-UE mmaniġġjati b’mod 
dirett mill-Kummissjoni, is-STF ma tipprovdix informazzjoni dwar l-RRF lil hinn mil-livell 
tal-Istati Membri. 

76 F’Marzu 2023, il-Kummissjoni nediet mappa interattiva ta’ proġetti ffinanzjati mill-RRF, li 
l-għan tagħha kien li żżid il-livell ta’ trasparenza u turi riżultati konkreti tal-implimentazzjoni 
tal-RRF72. Din il-“mappa tal-proġetti” tidher fuq is-sit elettroniku tal-RRF tal-Kummissjoni73 
u tinkludi eżempji ta’ miżuri ffinanzjati mill-RRF mis-27 Stat Membru kollha (ara l-Figura 3). 

Figura 3 | Interfaċċa tal-mappa tal-proġetti appoġġati mill-RRF (l-Istati 
Membri kollha) 

 
Sors: is-sit elettroniku tal-Kummissjoni dwar il-Faċilità għall-Irkupru u r-Reżiljenza. 

 
72 Il-Parlament Ewropew, Minutes of the 18th meeting of the informal expert group on 

RRF implementation, p. 1. 

73 Il-Kummissjoni Ewropea, Faċilità għall-Irkupru u r-Reżiljenza. 

https://commission.europa.eu/business-economy-euro/economic-recovery/recovery-and-resilience-facility_mt
https://ec.europa.eu/transparency/expert-groups-register/core/api/front/document/94984/download
https://ec.europa.eu/transparency/expert-groups-register/core/api/front/document/94984/download
https://commission.europa.eu/business-economy-euro/economic-recovery/recovery-and-resilience-facility_mt

77 Il-mappa fiha deskrizzjonijiet tal-objettivi tal-miżuri, u f’xi każijiet anki l-progress 
u l-finanzjament tal-implimentazzjoni tagħhom. Madankollu, l-informazzjoni ppreżentata 
mhijiex eżawrjenti u tiddependi fuq il-frekwenza tal-aġġornamenti u l-kwalità tal-input 
ipprovdut volontarjament mill-Istati Membri74 u fuq proġetti oħra identifikati mill-persunal 
tal-Kummissjoni. Għalhekk inqisu li dan jista’ jippreżenta biss stampa parzjali tal-miżuri li 
qed jiġu implimentati f’kull Stat Membru. 

Dan ir-rapport ġie adottat mill-Qorti tal-Awdituri fil-Lussemburgu, fil-laqgħa tagħha 
tat-23 ta’ April 2026. 

 Għall-Qorti tal-Awdituri 

  

 Tony Murphy 
 Il-President 

 
74 Il-Parlament Ewropew, Minutes of the 18th meeting of the informal expert group on 

RRF implementation, p. 1. 

https://ec.europa.eu/transparency/expert-groups-register/core/api/front/document/94984/download
https://ec.europa.eu/transparency/expert-groups-register/core/api/front/document/94984/download

Anness I – Dwar l-awditu 

Introduzzjoni 
L-importanza tat-traċċabbiltà u t-trasparenza fl-użu tal-fondi tal-UE 

01 Il-prinċipji li jirregolaw il-finanzjament mill-UE għandhom l-għan li jiggarantixxu ġestjoni 
finanzjarja tajba u teħid ta’ deċiżjonijiet li jkun trasparenti u qrib iċ-ċittadin. L-iskrutinju 
pubbliku tal-infiq tal-UE jiddependi fuq li jkun magħruf min huma dawk li jibbenefikaw 
mill-fondi, kemm jirċievu, u għal liema skop. Dan jirrikjedi li informazzjoni ta’ dan it-tip ma 
tinġabarx biss iżda ssir ukoll aċċessibbli għall-pubbliku. It-trasparenza fl-użu tar-riżorsi 
tal-UE hija essenzjali biex jiġu identifikati l-irregolaritajiet u tinżamm il-fiduċja pubblika 
fil-ġestjoni tal-finanzi tal-UE. 

02 Għal dan l-għan, tliet elementi ewlenin huma kruċjali: it-traċċabbiltà tal-finanzjament, 
li tippermetti li l-fluss tal-flus jiġi traċċat mis-sors sal-użu finali; il-ġbir u r-reġistrazzjoni 
sistematiċi tal-kostijiet reali; u d-divulgazzjoni miftuħa ta’ din l-informazzjoni. Id-data dwar 
it-traċċabbiltà u l-kostijiet hija prerekwiżit għat-trasparenza, billi tippermetti li l-utenti 
u dawk li jieħdu d-deċiżjonijiet jivvalutaw kif jintużaw il-fondi, jimmonitorjaw 
l-implimentazzjoni, u jevalwaw il-kosteffiċjenza. Rappurtar trasparenti, inkluż dwar 
il-kostijiet reali, isaħħaħ l-akkontabbiltà u jikkontribwixxi għal deċiżjonijiet ta’ nfiq aktar 
effettivi u infurmati. 

Traċċabbiltà u trasparenza fil-Faċilità għall-Irkupru u r-Reżiljenza 

03 L-RRF hija strument temporanju tal-UE maħluq b’rispons għall-pandemija tal-COVID-19, 
li jiffinanzja r-riformi u l-investimenti minn Frar 2020 sa Awwissu 2026. Jipprovdi kemm 
għotjiet mhux ripagabbli kif ukoll self ripagabbli. Sa tmiem Jannar 2026, il-finanzjament 
totali taħt l-RRF laħaq il-EUR 577 biljun. 

Annessi 

04 L-RRF topera taħt il-mudell FNLC, u l-fondi tal-UE jiġu żborżati malli jintlaħqu l-istadji 
importanti u l-miri predefiniti. Filwaqt li l-Istati Membri jistgħu jimplimentaw il-pjanijiet 
nazzjonali tagħhom għall-irkupru u r-reżiljenza (RRPs) bl-użu ta’ diversi mekkaniżmi 
eżekuttivi, huma meħtieġa jistabbilixxu sistemi ta’ kontroll li jipproteġu l-interessi finanzjarji 
tal-UE billi jipprevienu u jidentifikaw il-kunflitti ta’ interess, il-frodi u l-korruzzjoni. Dawn 
is-sistemi jridu jiggarantixxu wkoll it-traċċabbiltà permezz tal-ġbir ta’ data dwar ir-riċevituri 
finali, il-kuntratturi, is-sidien benefiċjarji, u s-sorsi ta’ finanzjament. 

05 Il-kostijiet totali stmati tal-miżuri fl-RRPs kellhom rwol fid-determinazzjoni tal-allokazzjoni 
finanzjarja massima tal-RRF għal kull Stat Membru u kienu ġew ivvalutati 
mill-Kummissjoni75. Madankollu, il-kostijiet stmati ta’ miżuri speċifiċi ma għandhom 
l-ebda impatt fuq l-iżborż tal-fondi matul l-implimentazzjoni tal-RRF76. 

06 Kemm il-Kummissjoni kif ukoll l-Istati Membri jridu jaraw li żgur ikun hemm trasparenza 
u jimmonitorjaw l-implimentazzjoni tal-RRPs f’konformità mar-Regolament Finanzjarju 
tal-201877, li jenfasizza l-ħtieġa li tiġi ddivulgata pubblikament informazzjoni dwar 
ir-riċevituri tal-fondi tal-UE. Ir-Regolament dwar l-RRF fih diversi dispożizzjonijiet dwar 
it-trasparenza. Dawn huma relatati mal-pubblikazzjoni mill-Kummissjoni tad-deċiżjonijiet 
ta’ ġestjoni rilevanti (valutazzjoni tal-RRPs, modifiki tal-RRPs u talbiet għall-pagament) 
u mar-rappurtar mill-Kummissjoni u mill-Istati Membri dwar il-progress li sar 
fl-implimentazzjoni tal-pjanijiet u tal-istrument. 

07 Filwaqt li l-qafas oriġinali tal-RRF ma kienx jirrikjedi l-pubblikazzjoni tad-data dwar 
ir-riċevituri finali, l-emenda tal-2023 tagħti mandat lill-Istati Membri biex jippubblikaw 
listi tal-akbar 100 riċevitur finali tagħhom78. 

 
75 L-Artikolu 21(2) tar-Regolament dwar l-RRF. 

76 Ir-Rapport Speċjali 21/2022, il-paragrafu 66. 

77 Ir-Regolament (UE, Euratom) 2018/1046 dwar ir-regoli finanzjarji applikabbli għall-baġit ġenerali 
tal-Unjoni, il-Premessa 12. 

78 L-Artikolu 25a tar-Regolament dwar l-RRF, kif emendat bir-Regolament (UE) 2023/435. 

https://eur-lex.europa.eu/legal-content/MT/TXT/?uri=CELEX%3A02021R0241-20240301
https://www.eca.europa.eu/Lists/ECADocuments/SR22_21/SR_NRRPs_MT.pdf
https://eur-lex.europa.eu/eli/reg/2018/1046/oj?eliuri=eli%3Areg%3A2018%3A1046%3Aoj&locale=mt
https://eur-lex.europa.eu/legal-content/MT/TXT/PDF/?uri=CELEX:02021R0241-20240301
https://eur-lex.europa.eu/legal-content/MT/TXT/?uri=CELEX:32023R0435

Ambitu u approċċ tal-awditjar 
08 L-awditu kellu l-għan li jivvaluta l-arranġamenti stabbiliti mill-Kummissjoni u mill-Istati 

Membri biex jaraw li żgur ikun hemm livell xieraq ta’ traċċabbiltà u trasparenza 
tal-finanzjament taħt l-RRF. Għal dan il-fini, eżaminajna jekk: 

o il-qafas legali tal-UE jipprevedix rekwiżiti minimi ta’ traċċabbiltà u l-Istati Membri 
jittraċċawx l-użu tal-fondi u jiġbrux id-data meħtieġa; 

o il-Kummissjoni u l-Istati Membri jagħmlux użu mid-data dwar il-kostijiet reali biex 
jaġġornaw l-istimi tal-kostijiet, jirriallokaw il-fondi u jivvalutaw kif xieraq l-effiċjenza 
tal-RRF; 

o il-qafas legali jipprovdix trasparenza adegwata għall-użu tal-fondi u l-attivitajiet ta’ 
trasparenza tal-Istati Membri u tal-Kummissjoni jiggarantux l-akkontabbiltà 
u jippermettux skrutinju pubbliku dwar kif jintefqu l-fondi tal-RRF. 

09 Biex niksbu evidenza li tkun rilevanti u biżżejjed biex inwieġbu l-mistoqsijiet tal-awditjar, 
irrieżaminajna r-rekwiżiti legali, il-gwida u dokumenti rilevanti oħra u wettaqna intervisti 
mal-Kummissjoni. Għalkemm l-RRF hija implimentata mill-Kummissjoni taħt ġestjoni 
diretta, proporzjon sinifikanti tax-xogħol tal-awditjar fuq il-post twettaq fil-livell tal-Istati 
Membri, minħabba r-rwol tal-Istati Membri li jiggarantixxu t-traċċabbiltà tal-finanzjament 
taħt l-RRF sar-riċevituri finali u t-trasparenza fil-livell nazzjonali. L-awditu kopra l-perjodu 
minn meta bdiet l-RRF fi Frar 2021 sa nofs l-2025. 

10 Il-kriterji għall-għażla tal-Istati Membri awditjati kienu s-sehem tal-fondi totali taħt l-RRF 
allokati bħala perċentwal tal-PDG nazzjonali, fejn intgħażlu tliet Stati Membri jew aktar 
minn kull firxa, u l-għadd u l-kostijiet stmati tal-investimenti li tlestew sa tmiem l-2024. 

11 Għażilna kampjun ta’ 10 Stati Membri (ara l-Figura 1) għall-analiżi tas-suġġetti ewlenin 
u wettaqna analiżi aktar fil-fond f’4 minnhom. Għal tlieta mill-Istati Membri inklużi 
fil-kampjun, xi evidenza għall-awditjar inġabret bħala parti mix-xogħol tal-“Fluss tal-fondi” 
mwettaq mill-Awla V tal-QEA għar-Rapport Annwali 2024. L-erba’ Stati Membri għal analiżi 
fil-fond (l-Awstrija, il-Latvja, Malta u r-Rumanija) intgħażlu billi ġew esklużi dawk it-tlieta li 
diġà ġew koperti fix-xogħol tal-“Fluss tal-fondi” u billi ttieħed inkunsiderazzjoni l-progress 
fl-implimentazzjoni. Wettaqna stħarriġ tas-27 Stat Membru kollha biex niksbu 
informazzjoni dwar is-sistemi tagħhom għat-traċċabbiltà u t-trasparenza tal-RRF. 

Figura 1 — Kampjun ta’ Stati Membri 

 
Sors: analiżi mwettqa mill-QEA. 

12 Fl-RRPs tal-Istati Membri inklużi fil-kampjun, identifikajna miżuri b’kostijiet stmati li ġew 
implimentati permezz ta’ akkwist pubbliku, sejħiet għal proposti jew strumenti finanzjarji. 
Ivvalutajna wkoll l-arranġamenti ta’ traċċabbiltà u d-data relatata miġbura fis-sistemi ta’ 
informazzjoni maniġerjali tal-RRF. Barra minn hekk, analizzajna jekk u kif l-Istati Membri 
inklużi fil-kampjun vvalutaw u użaw l-informazzjoni dwar il-kostijiet reali tal-miżuri tal-RRP 
fir-rigward tal-kostijiet stmati. 

13 Barra minn hekk, analizzajna l-informazzjoni dwar l-implimentazzjoni tal-RRF li saret 
disponibbli għall-pubbliku fil-livell tal-Kummissjoni u tal-Istati Membri. Fejn possibbli, 
wettaqna analiżi tal-valutazzjoni komparattiva bi tqabbil mal-miżuri ta’ trasparenza 
implimentati għal fondi oħra mmaniġġjati b’mod dirett (bħall-Faċilità Nikkollegaw 
l-Ewropa) u għall-fondi taħt ġestjoni kondiviża. 

Allokazzjoni tal-RRF
bħala % tal-PDG

Għadd ta’ investimenti li 

14 B’dan l-awditu, għandna l-għan li nikkontribwixxu għat-tisħiħ tal-proċessi li jiggarantixxu 
t-traċċabbiltà u t-trasparenza tal-fondi tal-RRF, kemm fil-livell tal-Kummissjoni kif ukoll f’dak 
tal-Istati Membri. Ir-rakkomandazzjonijiet tagħna huma mmirati kemm lejn l-RRF kif ukoll 
lejn kwalunkwe strument futur li jista’ jiġi implimentat abbażi ta’ “finanzjament mhux 
marbut mal-kostijiet”. Il-metodoloġija tal-awditjar tagħna tikkonforma mal-istandards 
internazzjonali dwar l-awditjar maħruġa mill-Organizzazzjoni Internazzjonali 
tal-Istituzzjonijiet Supremi tal-Awditjar (INTOSAI).

https://www.eca.europa.eu/mt/our-methodology
https://www.issai.org/professional-pronouncements/
https://www.issai.org/professional-pronouncements/

Anness II – Qafas regolatorju stabbilit għall-RRF 
Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Leġiżlazzjoni 

Ir-Regolament (UE) 2021/241 li 
jistabbilixxi l-Faċilità għall-Irkupru 
u r-Reżiljenza 

Id-19 ta’ Frar 2021 Att legali inizjali li 
jistabbilixxi l-RRF 

Ir-Regolament (UE) 2023/435 
li jemenda r-Regolament 
(UE) 2021/241 fir-rigward 
tal-kapitoli REPowerEU 
fil-pjanijiet għall-irkupru 
u r-reżiljenza 

L-1 ta’ Marzu 
2023 

Emendi biex 
il-kapitoli REPowerEU 
jiġu inkorporati 
fl-RRPs eżistenti 
tal-Istati Membri. 

Ir-Regolament (UE) 2024/795 
li jistabbilixxi l-Pjattaforma 
tat-Teknoloġiji Strateġiċi 
għall-Ewropa (STEP) 

L-1 ta’ Marzu 
2024 

Emendi biex jiġu 
mobilizzati r-riżorsi 
fil-programmi 
eżistenti tal-UE, 
inkluża l-RRF, għal 
proġetti li 
jikkontribwixxu 
għall-objettivi ta’ 
STEP. 

Ir-Regolament Delegat 
tal-Kummissjoni (UE) 2021/2105 
li jissupplimenta 
r-Regolament (UE) 2021/241 
bid-definizzjoni ta’ metodoloġija 
għar-rappurtar dwar in-nefqa 
soċjali 

It-2 ta’ Diċembru 2021 

Atti delegati li 
jispeċifikaw aktar 
monitoraġġ 
u rappurtar dwar 
l-implimentazzjoni 
tal-RRF. 

- - - 

https://eur-lex.europa.eu/legal-content/MT/TXT/?uri=CELEX%3A32021R0241
https://eur-lex.europa.eu/legal-content/MT/TXT/?uri=celex%3A32023R0435
https://eur-lex.europa.eu/legal-content/MT/TXT/?uri=celex%3A32024R0795
https://eur-lex.europa.eu/legal-content/MT/TXT/?uri=CELEX:32021R2105
https://eur-lex.europa.eu/legal-content/MT/TXT/?uri=CELEX:32021R2105

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Ir-Regolament Delegat 
tal-Kummissjoni (UE) 2021/2106 
li jissupplimenta 
r-Regolament (UE) 2021/241 
tal-Parlament Ewropew 
u tal-Kunsill li jistabbilixxi l-Faċilità 
għall-Irkupru u r-Reżiljenza billi 
jistabbilixxi l-indikaturi komuni 
u l-elementi dettaljati tat-tabella 
ta’ valutazzjoni tal-irkupru 
u r-reżiljenza 

- - - 

Gwida u metodoloġiji disponibbli għall-pubbliku 

Gwida lill-Istati 
Membri — Pjanijiet għall-Irkupru 
u r-Reżiljenza — il-Parti 1 
(SWD(2021) 12 final) 

L-20 ta’ Jannar 2021 

Id-dokument 
jiddeskrivi fil-qosor 
l-informazzjoni li 
l-Istati Membri 
jeħtieġ li jipprovdu 
fil-pjan għall-irkupru 
u r-reżiljenza 
tagħhom, abbażi 
tal-kriterji li fuqhom 
il-Kummissjoni 
tivvalutahom. 

Gwida dwar il-pjanijiet 
għall-irkupru u r-reżiljenza 
(C/2024/4618) 

It-23 ta’ Lulju 
2024 

Din il-gwida 
tikkomplementa 
l-gwida għat-tħejjija 
tal-RRPs minn 
Jannar 2021, 
u għandha l-għan li 
tispjega l-proċess 
għall-modifika 
tal-RRPs, inkluża 
l-allokazzjoni 
tar-riżorsi tal-RRF lejn 

https://eur-lex.europa.eu/legal-content/MT/TXT/?uri=CELEX:32021R2106
https://eur-lex.europa.eu/legal-content/MT/TXT/?uri=CELEX:32021R2106
https://commission.europa.eu/document/download/7c55aadf-6b8d-4d9c-a930-bc7ef8656de1_en?filename=document_travail_service_part1_v2_en.pdf
https://eur-lex.europa.eu/legal-content/MT/TXT/PDF/?uri=OJ:C_202404618


 51 

 

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Gwida lill-Istati 
Membri — Pjanijiet għall-Irkupru 
u r-Reżiljenza — il-Parti 2 
(SWD(2021) 12 final) 

It-22 ta’ Jannar 2021 

Gwida li tipprovdi 
mudell 
għall-istruttura 
tal-pjanijiet 
għall-irkupru 
u r-reżiljenza tal-Istati 
Membri. 

l-ilħuq tal-objettivi ta’ 
STEP. 

Gwida teknika dwar 
l-applikazzjoni ta’ “la tagħmilx 
ħsara sinifikanti” skont 
ir-Regolament (UE) 2021/241 
(2021/C 58/01). 

It-18 ta’ Frar 2021 

Din il-Gwida għandha 
l-għan li tiċċara 
t-tifsira tad-DNSH 
u kif jenħtieġ li tiġi 
applikata fil-kuntest 
tal-RRF, u kif l-Istati 
Membri jkunu jistgħu 
juru li l-miżuri 
proposti tagħhom 
fl-RRP jikkonformaw 
mad-DNSH. 

Gwida teknika dwar 
l-applikazzjoni ta’ “la tagħmilx 
ħsara sinifikanti” skont 
ir-Regolament dwar l-RRF 
(C/2023/111). 

It-2 ta’ Ottubru 
2023 

Din il-gwida għandha 
l-għan li tneħħi 
kwalunkwe 
ambigwità billi 
tippermetti lill-Istati 
Membri jifhmu kif 
juru li l-miżuri 
proposti fl-RRP 
tagħhom jirrispettaw 
il-prinċipju DNSH. 

https://commission.europa.eu/document/download/c23ebea5-ee8a-491d-8d22-3b2b2e36a5e5_en?filename=document_travail_service_part2_v3_mt.pdf
https://eur-lex.europa.eu/legal-content/MT/TXT/PDF/?uri=CELEX:52021XC0218(01)
https://eur-lex.europa.eu/legal-content/MT/TXT/PDF/?uri=CELEX:52023XC00111

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Guidance on the common 
indicators of the Recovery and 
Resilience Facility – Statistical 
guidance for Member States 

L-14 ta’ Marzu 2022 

Din il-gwida hija 
maħsuba biex tassisti 
lill-awtoritajiet 
nazzjonali 
fir-rappurtar tad-data 
skont l-indikaturi 
komuni billi tagħti 
aktar informazzjoni 
statistika. 

Guidance on the common 
indicators of the Recovery 
and Resilience 
Facility – Statistical guidance 
for Member States 

L-24 ta’ Jannar 
2024 

Ġiet miżjuda 
informazzjoni 
komplementari 
għall-prinċipji 
ġenerali u l-indikaturi 
komuni fejn rilevanti 
u ġie inkluż anness bi 
prattiki tajbin 
u bit-tagħlimiet 
meħuda 
mill-eżerċizzji ta’ 
rappurtar preċedenti. 

Is-17 ta’ Mejju 
2024 

Din il-gwida ġiet 
aġġornata aktar biex 
tirrifletti t-trattament 
ta’ proġetti 
implimentati taħt 
strumenti finanzjarji. 

https://eydeek.gr/api/minio/eydeek/file/%CE%9A%CE%BF%CE%B9%CE%BD%CE%BF%CE%AF-%CE%94%CE%B5%CE%AF%CE%BA%CF%84%CE%B5%CF%82-%CE%A4%CE%91%CE%91_%CE%9A%CE%B1%CF%84%CE%B5%CF%85%CE%B8%CF%85%CE%BD%CF%84%CE%AE%CF%81%CE%B9%CE%B5%CF%82-v.14.03.2022.pdf
https://eydeek.gr/api/minio/eydeek/file/%CE%9A%CE%BF%CE%B9%CE%BD%CE%BF%CE%AF-%CE%94%CE%B5%CE%AF%CE%BA%CF%84%CE%B5%CF%82-%CE%A4%CE%91%CE%91_%CE%9A%CE%B1%CF%84%CE%B5%CF%85%CE%B8%CF%85%CE%BD%CF%84%CE%AE%CF%81%CE%B9%CE%B5%CF%82-v.14.03.2022.pdf
https://eydeek.gr/api/minio/eydeek/file/%CE%9A%CE%BF%CE%B9%CE%BD%CE%BF%CE%AF-%CE%94%CE%B5%CE%AF%CE%BA%CF%84%CE%B5%CF%82-%CE%A4%CE%91%CE%91_%CE%9A%CE%B1%CF%84%CE%B5%CF%85%CE%B8%CF%85%CE%BD%CF%84%CE%AE%CF%81%CE%B9%CE%B5%CF%82-v.14.03.2022.pdf
https://eydeek.gr/api/minio/eydeek/file/%CE%9A%CE%BF%CE%B9%CE%BD%CE%BF%CE%AF-%CE%94%CE%B5%CE%AF%CE%BA%CF%84%CE%B5%CF%82-%CE%A4%CE%91%CE%91_%CE%9A%CE%B1%CF%84%CE%B5%CF%85%CE%B8%CF%85%CE%BD%CF%84%CE%AE%CF%81%CE%B9%CE%B5%CF%82-v.14.03.2022.pdf
https://greece20.gov.gr/wp-content/uploads/2024/07/RRF_common_indicators_guidance_17_May_2024.pdf
https://greece20.gov.gr/wp-content/uploads/2024/07/RRF_common_indicators_guidance_17_May_2024.pdf
https://greece20.gov.gr/wp-content/uploads/2024/07/RRF_common_indicators_guidance_17_May_2024.pdf
https://greece20.gov.gr/wp-content/uploads/2024/07/RRF_common_indicators_guidance_17_May_2024.pdf
https://greece20.gov.gr/wp-content/uploads/2024/07/RRF_common_indicators_guidance_17_May_2024.pdf

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Gwida dwar il-Pjanijiet 
għall-Irkupru u r-Reżiljenza 
fil-kuntest tar-REPowerEU 
(2022/C 214/01) 

Il-31 ta’ Mejju 2022 

Din il-Gwida tispjega 
l-proċess ta’ modifika 
tal-pjanijiet eżistenti 
u l-modalitajiet 
għat-tħejjija 
tal-kapitoli 
REPowerEU. 

Gwida dwar il-Pjanijiet 
għall-Irkupru u r-Reżiljenza 
fil-kuntest tar-REPowerEU 
(2023/C 80/01) 

It-3 ta’ Marzu 
2023 

Din il-gwida 
tissostitwixxi l-gwida 
li ġiet ippubblikata 
mill-Kummissjoni 
f’Mejju 2022. Hija 
tkompli tispjega 
l-proċess ta’ modifika 
tal-pjanijiet eżistenti 
u l-modalitajiet 
għat-tħejjija 
tal-kapitoli REPowerE
U, u barra minn hekk 
tipprovdi 
d-definizzjoni 
tat-terminu “riċevitur 
finali” kif użat 
fil-kuntest tal-RRF. 

https://eur-lex.europa.eu/legal-content/MT/TXT/PDF/?uri=CELEX:52022XC0531(01)
https://eur-lex.europa.eu/legal-content/MT/TXT/HTML/?uri=CELEX:52023XC0303(01)

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Gwida dwar il-pjanijiet 
għall-irkupru u r-reżiljenza 
(C/2024/4618) 

It-23 ta’ Lulju 
2024 

Din il-gwida 
tissostitwixxi l-gwida 
dwar ir-REPowerEU 
ta’ Marzu 2023, 
bl-eċċezzjoni ta’ 
informazzjoni 
relatata 
mal-kapitoli REPower
EU, li tibqa’ rilevanti 
għall-Istati Membri li 
biħsiebhom 
jippreżentaw jew 
jirrevedu l-kapitoli 
REPowerEU. 

Din għandha l-għan li 
tispjega l-proċess 
għall-modifika 
tal-RRPs, inkluża 
l-allokazzjoni 
tar-riżorsi tal-RRF lejn 
l-ilħuq tal-objettivi ta’ 
STEP. 

https://eur-lex.europa.eu/legal-content/MT/TXT/PDF/?uri=OJ:C_202404618

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Double funding under the 
Recovery and Resilience Facility Is-6 ta’ Frar 2023 

Din in-nota tindirizza 
l-problema ta’ 
“finanzjament 
doppju” bejn l-RRF 
u fondi oħra tal-UE. 
Tispjega kif dan jista’ 
jiġi evitat, identifikat 
u indirizzat mill-Istati 
Membri 
u l-Kummissjoni. 

- - - 

Qafas għall-valutazzjoni tal-istadji 
importanti u l-miri skont 
ir-Regolament RRF 
(COM(2023) 99 final) 

Il-21 ta’ Frar 2023 

Il-qafas ta’ 
valutazzjoni 
tal-Kummissjoni 
għall-ilħuq 
sodisfaċenti tal-istadji 
importanti u l-miri, 
abbażi tal-esperjenza 
li nkisbet sa issa. 

- - - 

Il-metodoloġija tal-Kummissjoni 
għad-determinazzjoni 
tas-sospensjoni tal-pagamenti 
skont ir-Regolament dwar 
il-Faċilità għall-Irkupru 
u r-Reżiljenza 
(COM(2023) 99 final) 

Din in-nota tispjega 
l-approċċ 
għad-determinazzjoni 
tal-ammonti rilevanti, 
b’ċertu marġni ta’ 
diskrezzjoni, jekk 
pagament ikun 
jeħtieġ li jiġi sospiż. 

- - - 

https://www.gov.si/assets/organi-v-sestavi/URSOO/Pojasnilo-in-interpretacija-sluzb-Evropske-komisije-glede-dvojnega-financiranja-pri-Mehanizmu-za-okrevanje-in-odpornost.pdf
https://www.gov.si/assets/organi-v-sestavi/URSOO/Pojasnilo-in-interpretacija-sluzb-Evropske-komisije-glede-dvojnega-financiranja-pri-Mehanizmu-za-okrevanje-in-odpornost.pdf
https://eur-lex.europa.eu/legal-content/MT/TXT/?uri=CELEX%3A52023DC0099&qid=1716549580587
https://eur-lex.europa.eu/legal-content/MT/ALL/?uri=CELEX:52023DC0099

Titlu Dħul fis-seħħ Deskrizzjoni qasira Emendi Dħul fis-seħħ Deskrizzjoni qasira 

Il-metodoloġija tal-Kummissjoni 
dwar it-treġġigħ lura tal-istadji 
importanti u l-miri skont il-Faċilità 
għall-Irkupru u r-Reżiljenza 
(COM(2023) 545 final) 

Id-19 ta’ Settembru 
2023 

Din in-nota tipprovdi 
qafas 
għall-applikazzjoni 
tat-tieni sentenza 
tal-Artikolu 24(3) 
tar-Regolament (UE) 
2021/241 u tipprovdi 
ċarezza legali 
u trasparenza dwar 
il-proċess li għandu 
jiġi segwit 
għat-treġġigħ lura. 

- - - 

Sors: il-QEA.  

https://commission.europa.eu/system/files/2023-09/COM_2023_545_2_annex2_EN.pdf


 57 

 

Anness III – Informazzjoni dwar il-miżuri tal-RRP li tlestew f’erba’ Stati Membri 
magħżula, skont il-miżura 

Ref. tal-miżura Deskrizzjoni tal-miżura 
Total tal-kostijiet 

stmati 
(miljun EUR) 

Total tal-kostijiet 
reali (miljun EUR) 

Proporzjon 
tal-kostijiet 
reali/stmati 

Miżuri li tlestew b’iffrankar tal-kostijiet 

AT-C[C2]-I[2C2] Diġitalizzazzjoni tal-fond għall-amministrazzjoni pubblika 106.93 105.36 99 % 

AT-C[C3]-I[3B2] Promozzjoni tat-taħriġ mill-ġdid u t-titjib tal-ħiliet 277.00 276.95 100 % 

AT-C[C3]-I[3C2] Pakkett ta’ edukazzjoni ta’ rimedju 100.97 55.95 55 % 

Total għall-Awstrija  484.90 438.26 90 % 

LV-C[C6]-I[6-1-1-1-i-] Modernizzazzjoni tas-soluzzjonijiet analitiċi eżistenti 2.10 1.87 89 % 

LV-C[C6]-I[6-1-1-2-i-] Żvilupp ta’ sistemi analitiċi ġodda 1.88 1.83 98 % 

Total għal-Latvja  3.98 3.70 93 % 

MT-C[C1]-I[I3] Investiment fir-rinnovazzjoni, modifika retroattiva u enerġija rinnovabbli 
fl-iskejjel pubbliċi 10.00 4.07 41 % 

MT-C[C1]-I[I4] 
Investiment fil-bini ta’ skola pilota kważi newtrali f’termini ta’ emissjonijiet 
tal-karbonju biex iservi ta’ mudell għall-futur u jipprovdi esperjenza ta’ 
tagħlim valida għall-futur lill-istudenti 

14.90 12.02 81 % 

MT-C[C4]-I[I2] Tisħiħ tar-reżiljenza tas-sistema tas-saħħa permezz tad-diġitalizzazzjoni 
u t-teknoloġiji l-ġodda 11.70 11.29 96 % 

Total għal Malta  36.60 27.37 75 % 

Ref. tal-miżura Deskrizzjoni tal-miżura 
Total tal-kostijiet 

stmati 
(miljun EUR) 

Total tal-kostijiet 
reali (miljun EUR) 

Proporzjon 
tal-kostijiet 
reali/stmati 

RO-C[C7]-I[I7.0] Implimentazzjoni tal-formoli elettroniċi eForms fl-akkwist pubbliku 0.85 0.65 77 % 

RO-C[C7]-I[I14.0] Żieda fir-reżiljenza u ċ-ċibersigurtà tas-servizzi tal-infrastruttura tal-Fornitur 
tas-Servizz tal-Internet ipprovduti lill-awtoritajiet pubbliċi fir-Rumanija 18.39 17.58 96 % 

RO-C[C8]-I[I6.0] 
Strument ta’ mmudellar ekonomiku (Għodod ta’ Simulazzjoni tal-Għażliet ta’ 
Riforma tal-Pensjonijiet) biex tittejjeb il-kapaċità istituzzjonali biex tbassar 
l-infiq fuq il-pensjonijiet 

0.40 0.35 87 % 

RO-C[C11]-I[I3.0] L-istabbiliment u l-operazzjonalizzazzjoni taċ-Ċentru Nazzjonali ta’ 
Koordinazzjoni tal-Velo 1.50 0.05 3 % 

RO-C[C13]-I[I3.0] L-operazzjonalizzazzjoni tal-introduzzjoni ta’ kards tax-xogħol għall-ħaddiema 
domestiċi 4.45 2.90 65 % 

RO-C[C14]-I[I5.0] Monitoraġġ u implimentazzjoni tal-pjan 12.84 11.47 89 % 

RO-C[C15]-I[I5.0]1 

Taħriġ għall-utenti tas-Sistema Integrata Rumena ta’ Informazzjoni dwar 
l-Edukazzjoni (SIIIR) u l-għodda tal-IT tal-Mekkaniżmu ta’ Twissija Bikrija 
(MATE) u interventi sistemiċi biex jitnaqqas it-tluq bikri mill-iskola — Parti 
mhux ittaggjata 

0.97 0.00 0 % 

Total għar-Rumanija  39.40 33.00 84 % 

Ref. tal-miżura Deskrizzjoni tal-miżura 
Total tal-kostijiet 

stmati 
(miljun EUR) 

Total tal-kostijiet 
reali (miljun EUR) 

Proporzjon 
tal-kostijiet 
reali/stmati 

Miżuri li tlestew b’kostijiet li kienu akbar milli ppjanat jew b’kostijiet reali ugwali għall-kostijiet stmati 

AT-C[C1]-I[1A2] Skambju ta’ sistemi tat-tisħin taż-żejt u tal-gass 158.9 158.9 100 % 

Total għall-Awstrija  158.9 158.9 100 % 

LV-C[C6]-I[6-1-1-3-i-] Taħriġ tal-persunal biex jaħdem ma’ pjattaforma analitika u konsulenza 0.02 0.02 100 % 

LV-C[C6]-I[6-1-2-2-i-] Il-bini tal-kapaċità tal-Laboratorju Doganali 0.13 0.13 100 % 

Total għal-Latvja  0.15 0.15 100 % 

Total għal Malta  Mhux applikabbli Mhux applikabbli Mhux applikabbli 

RO-C[C8]-I[I9.0]2 Appoġġ għall-proċess tal-valutazzjoni tal-fajls tal-pensjonijiet 20.74 20.78 100.19 % 

Total għar-Rumanija  20.74 20.78 100.19 % 
1 Il-kostijiet reali għal din il-miżura ġew irrappurtati taħt il-miżura RO-C[C15]-I[I4.0]. 
2 Id-differenza bejn il-kostijiet reali u dawk stmati għal din il-miżura hija dovuta għall-fluttwazzjonijiet fir-rata tal-kambju. 

Anness IV – Dispożizzjonijiet dwar it-trasparenza 
inklużi fil-qafas legali tal-RRF 

Kamp ta’ 
applikazzjoni Referenza Rekwiżit 

Dispożizzjonijiet 
istituzzjonali 

L-Artikolu 25 tar-Regolament dwar 
l-RRF 

Trażmissjoni trasparenti 
tad-dokumenti rilevanti relatati 
mal-RRF mingħand il-Kummissjoni 
għal għand il-Parlament Ewropew 
u l-Kunsill 

L-Artikolu 26 tar-Regolament dwar 
l-RRF 

Diskussjonijiet dwar kwistjonijiet 
relatati mal-RRF fil-forma ta’ djalogi 
dwar l-irkupru u r-reżiljenza, fuq 
talba tal-Parlament 

Divulgazzjonijiet 
tal-valutazzjoni 

L-Artikoli 19 u 20 tar-Regolament 
dwar l-RRF 

Pubblikazzjoni tad-deċiżjoni ta’ 
implimentazzjoni tal-Kunsill dwar 
l-approvazzjoni tal-valutazzjoni 
mill-Kummissjoni tal-RRPs 
u l-modifiki 

L-Artikolu 24(4) 

Pubblikazzjoni mill-Kummissjoni 
tal-valutazzjoni tagħha tal-ilħuq 
tal-istadji importanti u l-miri inklużi 
f’kull talba għall-pagament 
ippreżentata mill-Istati Membri 

Rekwiżiti ta’ 
rappurtar 

L-Artikolu 16 tar-Regolament dwar 
l-RRF 

Rapport ta’ rieżami mwettaq 
mill-Kummissjoni dwar 
l-implimentazzjoni tal-RRF 

L-Artikolu 25a tar-Regolament dwar 
l-RRF, kif emendat 
bir-Regolament (UE) 2023/435 

Rappurtar dwar il-100 riċevitur finali 
li jirċievu l-ogħla ammont ta’ 
finanzjament għall-implimentazzjoni 
ta’ miżuri taħt l-RRF 

L-Artikolu 27 tar-Regolament dwar 
l-RRF 

Rappurtar biannwali tal-Istati 
Membri dwar il-progress li sar fil-ksib 
tal-RRPs tagħhom 

L-Artikolu 29(2) u (3) tar-Regolament 
dwar l-RRF; l-Artikolu 1 
tar-Regolament Delegat 2021/2105 li 
jissupplimenta r-Regolament dwar 
l-RRF 

Rappurtar dwar in-nefqa ffinanzjata 
mill-RRF 

Kamp ta’ 
applikazzjoni Referenza Rekwiżit 

L-Artikolu 29(5) tar-Regolament dwar 
l-RRF; l-Artikolu 2 tar-Regolament 
Delegat 2021/2106 li jissupplimenta 
r-Regolament dwar l-RRF 

Rappurtar dwar l-14-il indikatur 
komuni ddefiniti għall-RRF 

L-Artikolu 30 tar-Regolament dwar 
l-RRF 

Rappurtar dwar it-Tabella ta’ 
Valutazzjoni tal-Irkupru u r-Reżiljenza 

L-Artikolu 31 tar-Regolament dwar 
l-RRF 

Rappurtar annwali mill-Kummissjoni 
dwar l-implimentazzjoni tal-RRF 

L-Artikolu 32 tar-Regolament dwar 
l-RRF 

Rapporti ta’ evalwazzjoni mwettqa 
mill-Kummissjoni dwar 
l-implimentazzjoni tal-RRF 

L-Artikolu 34 tar-Regolament dwar 
l-RRF 

Informazzjoni, komunikazzjoni 
u pubbliċità dwar il-finanzjament 
taħt l-RRF 

Anness V – Defiċjenzi u inkonsistenzi misjuba 
għal-listi ppubblikati tal-akbar 100 riċevitur finali 

Tip Dettalji 

Defiċjenzi 

Spanja u r-Rumanija — jiddivulgaw fil-lista l-ammonti aġġudikati lil kull 
riċevitur minflok l-ammonti riċevuti kif meħtieġ b’mod ċar 
mir-Regolament dwar l-RRF. Ir-Rumanija indikat il-fatt li dan 
jippermettilha tinkludi ċerti riċevituri finali kbar aktar kmieni fil-proċess 
ta’ implimentazzjoni meta jiġu ffirmati l-kuntratti. Barra minn hekk, 
Spanja bħalissa tippubblika biss ir-riċevituri tal-miżuri bl-istadji importanti 
u l-miri milħuqa inklużi fit-talbiet għall-pagament mibgħuta 
lill-Kummissjoni u tindika biss l-ammonti aġġudikati għal kull komponent 
tal-RRP u mhux għal kull miżura. Madankollu, l-awtoritajiet Spanjoli 
speċifikaw li kienu qed jaħdmu fuq l-estensjoni tal-pubblikazzjoni tal-lista 
tal-akbar 100 riċevitur finali għall-RRP kollu, irrispettivament 
mill-inklużjoni tal-istadji importanti u l-miri fit-talbiet għall-pagament. 

Franza — f’xi każijiet tinkludi fil-lista ppubblikata l-korpi intermedjarji 
għall-miżuri kkonċernati, minflok ir-riċevituri finali reali, minħabba sfidi 
amministrattivi fl-identifikazzjoni ta’ dawn tal-aħħar għal xi miżuri. Fil-lista 
tal-akbar 100 riċevitur finali pubblikament disponibbli, Franza indikat li 
5 entitajiet fil-lista kienu korpi intermedjarji u mhux riċevituri finali 
minħabba diffikultajiet fil-ksib tad-data. L-ammonti għal dawn il-ħames 
entitajiet jammontaw għal EUR 3.6 biljun mit-total ta’ EUR 8.3 biljun 
għal-lista kollha ppubblikata fi tmiem l-2024. L-awtoritajiet Franċiżi 
indikaw ukoll li kienu qed jaħdmu b’mod attiv biex itejbu l-kontenut 
tal-lista. 

Inkonsistenzi 

Ammonti ppubblikati — Il-biċċa l-kbira mill-Istati Membri analizzati 
(l-Awstrija, l-Estonja, il-Ġermanja, il-Latvja, Malta, in-Netherlands, 
ir-Rumanija) ippubblikaw biss l-ammont ta’ finanzjament mill-UE taħt 
l-RRF għal kull riċevitur, filwaqt li l-Bulgarija, Franza u Spanja ppubblikaw 
l-ammont totali ta’ finanzjament pubbliku, inkluż il-kofinanzjament 
nazzjonali. Dan x’aktarx huwa minħabba bidla fil-gwida tal-Kummissjoni, 
li fl-2023 kienet teħtieġ biss finanzjament taħt l-RRF, iżda fil-verżjoni 
aġġornata tagħha tal-2024 kienet teħtieġ il-finanzjament kollu. 

Diżaggregazzjoni għal kull miżura — l-Awstrija, il-Bulgarija, l-Estonja, 
il-Latvja, Malta, in-Netherlands, ir-Rumanija u Spanja jipprovdu — għal 
kull riċevitur finali — lista tal-miżuri u l-ammont korrispondenti għal kull 
miżura, filwaqt li Franza u l-Ġermanja jipprovdu biss il-lista tal-miżuri 
u l-ammont totali riċevut, mingħajr ma jiddiżaggregawha fil-livell ta’ kull 
miżura. Ninnutaw li r-Regolament dwar l-RRF ma jirrikjedix din 
id-diżaggregazzjoni. 

Sors: il-QEA.  

Anness VI – Analiżi tal-benefiċjarji tal-FNE 

 
Sors: il-QEA, abbażi ta’ data mis-Sistema ta’ Trasparenza Finanzjarja minn Ottubru 2025.  

% privati vs pubbliċi għall-FNE fis-Sistema ta’ Trasparenza Finanzjarja

Anness VII – L-informazzjoni dwar ir-RDK 
ippubblikata mill-Kummissjoni (2021–2027) 

 Pubblikazzjoni Data/Frekwenza Bażi legali 

Valutazzjonijiet 
(pubbliċi) 
imwettqa 
mill-Kummissjoni 

- 

 

Rappurtar 

Dialogue with Common 
Provisions Regulation 
partners 2021-2027: 
minuti tal-laqgħat 
u preżentazzjonijiet 

Tal-anqas darba 
fis-sena 

L-Artikolu 8(5) 
tar-Regolament RDK 

Id-Deċiżjoni C(2021) 5014 

Rieżami ta’ nofs 
it-terminu: rapport dwar 
l-eżitu tar-rieżamijiet ta’ 
nofs it-terminu mwettqa 
mill-Istati Membri 

Darba, sa tmiem 
l-2026 

L-Artikolu 18(6) 
tar-Regolament RDK 

Rapporti annwali 
tal-attività: id-DĠ EMPL, 
id-DĠ REGIO, 
id-DĠ HOME inkluż 
l-Eżitu tal-Eżaminar 
tal-kontijiet, 
il-Valutazzjoni 
tal-prestazzjoni 
tal-programmi, 
il-Valutazzjoni tar-riżultati 
tal-kontroll 

Annwali L-Artikolu 99, 41(1) 
tar-Regolament RDK 

Evalwazzjoni ta’ nofs 
it-terminu Sa tmiem l-2024 L-Artikolu 45(1) 

tar-Regolament RDK 

Evalwazzjoni 
retrospettiva 

Sal-31 ta’ Diċembru 
2031 

L-Artikolu 45(2) 
tar-Regolament RDK 

 

https://ec.europa.eu/regional_policy/policy/communication/structured-dialogue-with-partners_en
https://ec.europa.eu/regional_policy/policy/communication/structured-dialogue-with-partners_en
https://ec.europa.eu/regional_policy/policy/communication/structured-dialogue-with-partners_en
https://eur-lex.europa.eu/legal-content/MT/TXT/?uri=celex:52025DC0163
https://eur-lex.europa.eu/legal-content/MT/TXT/?uri=celex:52025DC0163
https://commission.europa.eu/publications/annual-activity-report-2024-employment-social-affairs-and-inclusion_mt
https://commission.europa.eu/publications/annual-activity-report-2024-regional-and-urban-policy_mt
https://commission.europa.eu/publications/annual-activity-report-2024-migration-and-home-affairs_mt
https://commission.europa.eu/about/departments-and-executive-agencies/economic-and-financial-affairs/evaluation-reports-economic-and-financial-affairs-policies-and-spending-activities/mid-term-evaluation-recovery-and-resilience-facility-rrf_mt
https://commission.europa.eu/about/departments-and-executive-agencies/economic-and-financial-affairs/evaluation-reports-economic-and-financial-affairs-policies-and-spending-activities/mid-term-evaluation-recovery-and-resilience-facility-rrf_mt

 Pubblikazzjoni Data/Frekwenza Bażi legali 

Pubblikazzjonijiet 
oħra 

Ninth report on 
Economic, social and 
territorial cohesion 
u mapep interattivi 

Disa’ rapporti Inizjattiva tal-Kummissjoni 

Rapport dwar l-eżitu 
tal-programmazzjoni 
tal-politika ta’ 
koeżjoni 2021–2027 

Darba, it-28 ta’ April 
2023 Inizjattiva tal-Kummissjoni 

Skedi informattivi 
u għarfien dwar l-impatt 
tar-RDK u l-eventi 
tar-RDK 

Iddeterminati minn 
event Inizjattiva tal-Kummissjoni 

Rapporti tal-Pajjiżi 
tas-Semestru Ewropew 
inkluż l-impatt 
tal-koeżjoni fuq 
ir-rakkomandazzjonijiet 
speċifiċi għall-pajjiż 

Annwali 
Is-Semestru Ewropew 
u l-Artikolu 19(15) 
tar-Regolament RDK 

Sors: il-QEA.

https://ec.europa.eu/regional_policy/sources/reports/cohesion9/9CR_Report_FINAL.pdf
https://ec.europa.eu/regional_policy/sources/reports/cohesion9/9CR_Report_FINAL.pdf
https://ec.europa.eu/regional_policy/sources/reports/cohesion9/9CR_Report_FINAL.pdf
https://ec.europa.eu/regional_policy/assets/scripts/map/regio-gis-maps/9cr/9cr.html?lyrnum=17
https://ec.europa.eu/regional_policy/sources/reports/2021-2027-programming-outcome/report-outcome-2021-2027-cohesion-policy-programming-part1.pdf
https://ec.europa.eu/regional_policy/sources/reports/2021-2027-programming-outcome/report-outcome-2021-2027-cohesion-policy-programming-part1.pdf
https://ec.europa.eu/regional_policy/sources/reports/2021-2027-programming-outcome/report-outcome-2021-2027-cohesion-policy-programming-part1.pdf
https://ec.europa.eu/regional_policy/sources/reports/2021-2027-programming-outcome/report-outcome-2021-2027-cohesion-policy-programming-part1.pdf
https://ec.europa.eu/commission/presscorner/api/files/attachment/880968/Factsheet_A_modernised_cohesion_policy.pdf
https://ec.europa.eu/regional_policy/policy/evaluations/network/calendar_en
https://ec.europa.eu/regional_policy/policy/evaluations/network/calendar_en
https://economy-finance.ec.europa.eu/publications/2024-european-semester-country-reports_mt
https://economy-finance.ec.europa.eu/publications/2024-european-semester-country-reports_mt

Abbrevjazzjonijiet 
CID Deċiżjoni ta’ Implimentazzjoni tal-Kunsill 

DĠ ECFIN Direttorat Ġenerali għall-Affarijiet Ekonomiċi u Finanzjarji 

FNE Faċilità Nikkollegaw l-Ewropa 

FNLC Finanzjament mhux marbut mal-kostijiet 

RDK Regolament dwar Dispożizzjonijiet Komuni 

RRF Faċilità għall-Irkupru u r-Reżiljenza 

RRP Pjan għall-irkupru u r-reżiljenza 

STF Sistema ta’ Trasparenza Finanzjarja 

TFUE Trattat dwar il-Funzjonament tal-Unjoni Ewropea 

Glossarju 
Faċilità għall-Irkupru 
u r-Reżiljenza 

Il-mekkaniżmu ta’ appoġġ finanzjarju tal-UE biex jiġi mmitigat l-impatt 
ekonomiku u soċjali tal-pandemija tal-COVID-19 u jiġi stimulat 
l-irkupru, u biex jiġu ffaċċati l-isfidi ta’ futur aktar ekoloġiku u diġitali. 

Ġestjoni diretta Ġestjoni ta’ fond jew ta’ programm tal-UE li titwettaq 
mill-Kummissjoni waħidha, b’kuntrast ma’ ġestjoni kondiviża jew 
ġestjoni indiretta. 

Ġestjoni kondiviża Metodu ta’ kif il-baġit tal-UE jintefaq fejn, b’kuntrast ma’ dak li jseħħ 
f’ġestjoni diretta, il-Kummissjoni tiddelega lill-Istati Membri iżda tibqa’ 
finalment responsabbli hi. 

Investiment Nefqa fuq attività, proġett jew azzjoni fil-kamp ta’ applikazzjoni 
tar-Regolament dwar l-RRF li hija mistennija li ġġib riżultati ta’ 
benefiċċju għas-soċjetà, għall-ekonomija jew għall-ambjent. 

Mira Kejl kwantitattiv tal-progress ta’ Stat Membru lejn it-tlestija ta’ riforma 
speċifika jew investiment speċifiku fil-pjan għall-irkupru u r-reżiljenza 
tiegħu. 

Miżura Fil-kuntest tal-RRF, din hija riforma jew investiment. 

Pjan għall-irkupru u r-reżiljenza Dokument li jistipula r-riformi u l-investimenti intenzjonati ta’ Stat 
Membru fl-ambitu tal-Faċilità għall-Irkupru u r-Reżiljenza. 

Prestazzjoni Kejl ta’ kemm azzjoni, proġett jew programm iffinanzjati mill-UE jkunu 
laħqu l-objettivi tagħhom u ta’ kemm jipprovdu valur għall-flus. 

Regolament Finanzjarju Sett prinċipali ta’ regoli li jirregolaw il-mod kif il-baġit tal-UE jiġi 
stabbilit u jintuża, kif ukoll il-proċessi assoċjati bħall-kontroll intern, 
ir-rappurtar, l-awditjar u l-kwittanza. 

Riċevitur finali Persuna jew entità ġuridika li tirċievi fondi fil-qafas tal-RRF biex 
timplimenta miżura inkluża fil-pjan għall-irkupru u r-reżiljenza ta’ 
Stat Membru. 

Riżultat L-effett immedjat ta’ proġett jew programm malli dan jitlesta, 
bħat-titjib fl-impjegabbiltà tal-parteċipanti f’kors jew it-titjib 
fl-aċċessibbiltà wara l-kostruzzjoni ta’ triq ġdida. 

Stadju importanti Kejl kwalitattiv tal-progress ta’ Stat Membru lejn it-tlestija ta’ riforma 
jew investiment fil-pjan għall-irkupru u r-reżiljenza tiegħu. 

Risposti tal-Kummissjoni 
https://www.eca.europa.eu/mt/publications/SR-2026-14 

 

Kronoloġija 
https://www.eca.europa.eu/mt/publications/SR-2026-14 

 

 

https://www.eca.europa.eu/mt/publications/SR-2026-14
https://www.eca.europa.eu/mt/publications/SR-2026-14

Tim tal-awditjar 
Ir-rapporti speċjali tal-QEA jippreżentaw ir-riżultati tal-awditi li twettaq ta’ politiki 
u programmi tal-UE, jew ta’ suġġetti relatati mal-ġestjoni minn oqsma baġitarji speċifiċi. 
Il-QEA tagħżel u tfassal dawn il-kompiti tal-awditjar biex timmassimizza l-impatt tagħhom 
billi tqis ir-riskji għall-prestazzjoni jew għall-konformità, il-livell ta’ introjtu jew ta’ nfiq 
involut, l-iżviluppi li jkunu għad iridu jseħħu u l-interess politiku u pubbliku. 

Dan l-awditu tal-prestazzjoni twettaq mill-Awla IV tal-Awditjar — Regolamentazzjoni 
tas-swieq u ekonomija kompetittiva, li hija mmexxija minn Petri Sarvamaa, 
Membru tal-QEA. L-awditu tmexxa minn Ivana Maletić, Membru tal-QEA, li ngħatat 
appoġġ minn Ana Jurak, Kap tal-Kabinett; Juan Ignacio Gonzalez Bastero, 
Maniġer Prinċipali; Viorel Cirje, Kap tal-Kompitu; Aikaterini Vraila, 
Dana Christina Mohamed, Tiago Ribeiro, Sorana Rotta u Lorenzo Meirone, Awdituri. 

 
Mix-xellug għal-lemin: Ana Jurak, Aikaterini Vraila, Juan Ignacio Gonzalez Bastero, 
Ivana Maletić, Dana Christina Mohamed, Sorana Rotta, Lorenzo Meirone u Tiago Ribeiro.



 

 

DRITTIJIET TAL-AWTUR 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita 
fid-Deċiżjoni Nru 6–2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-awtur), 
il-kontenut tad-dokumenti tal-QEA li jkun proprjetà tal-UE huwa liċenzjat taħt il-liċenzja 

Irid jinkiseb permess addizzjonali jekk kontenut speċifiku juri individwi privati identifikabbli, 
eż. f’ritratti li jkun fihom il-membri tal-persunal tal-QEA, jew jekk ikun jinkludi xogħlijiet ta’ 
parti terza. 

Fejn ikun inkiseb tali permess, dan għandu jikkanċella u jissostitwixxi l-permess ġenerali 
msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li 
jintalab il-permess direttament mingħand id-detenturi tad-drittijiet tal-awtur. 

Il-familja ta’ siti elettroniċi istituzzjonali tal-Unjoni Ewropea, fid-dominju europa.eu, 

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

HTML ISBN 978-92-849-7375-0 ISSN 1977-5741 doi:10.2865/6867652 QJ-01-26-019-MT-Q 

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/
http://creativecommons.org/licenses/by/4.0/


 

 

KIF TIKKWOTA 

Il-Qorti Ewropea tal-Awdituri, ir-Rapport Speċjali 14/2026 “It-traċċabbiltà u t-trasparenza 
tal-RRF — Għad hemm lakuni fir-rigward tat-traċċabbiltà u t-trasparenza tal-fondi tal-RRF”, 
l-Uffiċċju tal-Pubblikazzjonijiet tal-Unjoni Ewropea, 2026. 
 

https://www.eca.europa.eu/mt/publications/sr-2026-14


 

 

 

 

Il-Faċilità għall-Irkupru u r-Reżiljenza (RRF), li tiswa 
EUR 577 biljun, ġiet stabbilita fi Frar 2021 b’rispons 
għall-pandemija tal-COVID-19. Awditjajna jekk 
il-Kummissjoni u l-Istati Membri rawx li żgur kien hemm 
traċċabbiltà u trasparenza biżżejjed tal-fondi tal-RRF. Sibna 
li filwaqt li l-biċċa l-kbira mill-Istati Membri jistgħu jittraċċaw 
il-fondi tal-RRF, xi data mhux dejjem tinġabar b’mod 
sistematiku, u dan jirriżulta f’dewmien u informazzjoni li xi 
drabi ma tkunx kompleta. Id-data dwar il-kostijiet reali ma 
tintużax b’mod konsistenti mill-Istati Membri biex 
jaġġornaw l-istimi jew ma tintalabx mill-Kummissjoni 
biex timmaniġġja l-RRF. Fir-rigward tat-trasparenza, 
l-informazzjoni ppubblikata dwar ir-riċevituri, il-kostijiet 
reali u r-riżultati miksuba mhijiex biżżejjed. 
Nirrakkomandaw li l-istrumenti futuri jipprevedu l-ġbir, 
l-użu u l-pubblikazzjoni sistematiċi tad-data kollha 
rilevanti dwar l-użu tal-fondi tal-UE. 

Rapport speċjali tal-QEA skont l-Artikolu 287(4), it-tieni 
subparagrafu, TFUE. 

